
                               სატელევიზიო მონიტორინგი 
	
                     სამშაბათის, 13 თებერვლის მთავარი მოვლენები: 
რებეკა ჰარმსი მხარს უჭერს მუხთარლისთან დაკავშირებით საგამოძიებო კომისიის შექმნის მოთხოვნას	3
სააკაშვილი უკრაინის ხელისუფლებას ვარშავიდან ემუქრება	6
სააკაშვილი „არჩევანში“ (რ2) ვარშავიდან ჩაერთო	13
ევროპარლამენტარი ჩაბუქის მეუღლეს შეხვდა	26
პარლამენტში ევრონესტის ასოცირებული ქვეყნების სამუშაო ჯგუფის სხდომა გაიმართა - „კურიერის“ და „ქრონიკის“ განსხვავებული აქცენტები	27
„თავისუფალი დემოკრატები“ ოპოზიციის ერთიან საპრეზიდენტო კანდიდატად გ. მარგველაშვილს უჭერენ მხარს. დანარჩენმა პარტიებმა ზოგადი განცხადებები გააკეთეს	30
„საერთაშორისო გამჭვირვალობის“ აზრით, პარლამენტი სათანადოდ ვერ იყენებს საზედამხედველო ფუნქციას	32
თავდაცვის მინისტრმა პარლამენტს ანგარიში ჩააბარა	33
ნარკოპოლიტიკის ლიბერალიზაციის პროექტის განხილვა 3 კვირით გადაიდო	39
მთავრობა ხე-ტყის უკანონო ჭრაზე სანქციებს ამკაცრებს	42
„კურიერი“: წყალწაღებული ანაკლია	42
„ბადაგონის” და „გრაკო ტრეიდინგ ლიმიტედის” ადვოკატებმა კიდევ ერთხელ განმარტეს, რატომ მიმართეს წილის მითვისების საქმეზე ფინანსთა სამინისტროს საგამოძიებო სამსახურს	45
დოდო გუგეშაშვილის შვილს ხუთშაბათს დაკრძალავენ	45
სააპელაციო სასამართლომ ძალაში დატოვა დეკანოზ მამალაძის განაჩენი	48
განზრახ მკვლელობის მომზადების ბრალდებით დაკავებული ირანელის უფლებადამცველი ხელისუფლებას რეზა სულეიმან პაკის პოლიტიკური ნიშნით დევნაში ადანაშაულებს	49
გარდაცვლილი ჯარისკაცის დედამ წერილი მიიღო, სადაც წერია, რომ მისი შვილი ცოცხალია, დათხოვნილია სამსახურიდან და ვალდებულია, სამხედრო დანაყოფში გამოცხადდეს	51
კრიზისი ბორჯომის საკრებულოში	52
შს მინისტრი თურქეთის ეროვნული პოლიციის უფროსს შეხვდა	54
საგარეო საქმეთა მინისტრი ისლამური სახელმწიფოს წინააღმდეგ გლობალური კოალიციის მინისტერიალში მონაწილეობს	54
ხელმოწერების შეგროვება ქმედითი შრომის ინსპექციის შექმნის მოთხოვნით	54
კახა კალაძე ცხოველთა მონიტორინგის სამსახურში ცვლილებებზე საუბრობს	55
ბადრი პატარკაციშვილის გარდაცვალებიდან 10 წელი გავიდა	56
„არჩევანი“ (რ2)	56

„ევროპული საქართველოს" ინიციატივას მუხთარლის საქმეზე დროებითი საპარლამენტო კომისიის შექმნასთან დაკავშირებით იზიარებს  ევროპარლამენტარი რებეკა ჰარმსი.
რებეკა ჰარმსი: მუხთარლის გატაცება, მისი დეპორტაცია აზერბაიჯანში და მისი პატიმრობა ძალიან დამახინჯებული საქმეა, რომელიც საფუძვლიანად უნდა იყოს გამოძიებული. ჩემი გამოცდილებით, ასეთ საქმეს ჩემს ქვეყანაში დაუყოვნებლივ მოჰყვებოდა გამოძიების დაწყება. ამ საქმეში საქართველოს უსაფრთხოების სამსახურის ფარულ ჩართულობაზეა საუბარი და შესაბამისად, ვფიქრობ, რომ ოპოზიცია მართალია, როდესაც პარლამენტში საგამოძიებო კომისიის შექმნას ითხოვს. ასეთი საქმეები დიდ ზიანს აყენებს ქვეყნის რეპუტაციას. მსგავს სიტუაციებში პატივი სცე კანონის უზენაესობას, გამოიჩინო სიფრთხილე გამოძიების პროცესში და იყო მიუკერძოებელი - არის მთავარი მაჩვენებელი დემოკრატიული განვითარების, ამ შემთხვევაში საქართველოსთვის. თუ რჩება კითხვები და ეჭვები გამოძიებასთან დაკავშირებით, ეს ძალიან ვნებს საქართველოს რეპუტაციას.
ნინო ლომჯარია: მუხთარლის გაუჩინარების გარემოებების გამოძიება ნამდვილად არაეფექტურად მიმდინარეობს. ძალიან დიდი ხანია, ჩვენ არაფერი გვსმენია გამოძიების მიმდინარეობის და იქ არსებული რაიმე პროგრესის თაობაზე. ამიტომ რა თქმა უნდა, ვფიქრობ, რომ არაეფექტურია ეს გამოძიება და ნებისმიერი ინფორმაცია, რაც შეიძლება მოპოვებული იქნას  მედიის საშუალებით თუ დაკავებულ პირთან კონტაქტის საშუალებით, ვფიქრობ, რომ მნიშვნელოვანი უნდა იყოს გამოძიებისთვის და სათანადო ყურადღება მიექცეს ამ გარემოებებს, განსაკუთრებით როდესაც საუბრობს ის გატაცების გარემოებებზე, ვინაიდან მასთან დაკავშირება სხვა გზით, როგორც ჩანს, შეუძლებელია“.
მუხთარლის საქმეზე საგამოძიებო კომისიის შექმნის მოთხოვნას პარლამენტში კამათი  მოჰყვა. საკითხის შეტანა ადამიანის უფლებათა დაცვის კომიტეტის სხდომაზე  დღის წესრიგში „ევროპულმა  საქართველომ" მოითხოვა და კომისიის შექმნის მიზეზებიც  განმარტა. 
სერგო რატიანი: რაც შეეხება თქვენს მტკიცებას, რომ პრემიერი არაფერ შუაშია, სწორედ ამიტომ უნდა შეიქმნას კომისია, რომ დადასტურდეს ან არ დადასტურდეს, რომ პრემიერი არაფერ შუაშია. თორემ თქვენი განცხადება მაგონებს ერთ საბჭოთა ანეკდოტს, როდესაც ვიღაცა გამოვიდა კრემლზე და თქვა, რომ ერთი ადამიანის ბრალია ყველაფერი, რაც გვჭირსო. ის დაიჭირეს კაგებეში და მან თქვა, რომ ეს რეიგანის ბრალია, მე რეიგანს ვგულისხმობდი და თქვენ ვის გულისხმობდითო? მე საერთოდ არ მიხსენებია ამ შემთხვევაში პრემიერი კვირიკაშვილი. დავაყენოთ კენჭისყრაზე.  
სოფო კილაძე: მგონი, პარლამეტის ტრიბუნა არ არის ანეკდოტების  მოყოლის ადგილი, ამიტომ სჯობს, დავუბრუნდეთ ჩვენს დღის წესრიგს და გავაგრძელოთ იმ დღის წესრიგით, რომელიც იყო წარმოდგენილი.  ჩვენ ძალიან დემოკრატიული კომიტეტი გვაქვს და თუ აქვს ვინმეს განსხვავებული აზრი, არ არის საჭირო თქვენი მხარდაჭერა, თუ შეიძლება ბატონო სერგო, ძალიან დიდი ბოდიში,  ნაციონალური დემაგოგიით ნუ წავალთ, ძალიან გთხოვთ ეხლა. კონკრეტულ საგამოძიებო მოქმედებებს რა თქმა უნდა, პოლიტიკოსი ვერ განახორციელებს. აქ ცოტა სხვა მექანიზმზეა საუბარი. ამიტომ, მგონია, რომ ამ შემთხვევაშიც  ისევე, როგოც ძალიან ხშირად, ოპოზიციის ასეთი  ტიპის განცხადებები მხოლოდ  პოლიტიკურად საქმის აჟიტირებას ემსახურება.
სოფო კილაძე: მათ უნდათ, პოლიტიკური ქულები ჩაიწერონ იმაზე, რაც ბ-ნი მუხთარლი საუბრობდა, რომ თითქოს კვირიკაშვილმა გასცა მის დაკავებაზე თუ მოტაცებაზე სანქცია. ეს არის წარმოუდგენელი და მიუღებელი, ასევე ბიძინა ივანიშვილის მიმართაც, მესმის, რომ  ოპოზიციას უნდა ამაზე ქულები ჩაიწეროს, მაგრამ მე მგონია, რომ ამაზე ქულებიც ჩაწერა მორალურად მიუღებელია.
სალომე სამადაშვილი: პარლამენტის პირდაპირი ვალდებულებაა და მათ შორის ადამიანის უფლებათა კომიტეტის, რომ შეისწავლოს, როგორ მოხდა ამ ქვეყნის ტერიტორიიდან ჟურნალისტის გატაცება, რამაც დააზიანა უკიდურესად ამ ქვეყნის საერთაშორისო იმიჯი და ამორალობა არის სწორედ ის, რომ ქალბატონ კილაძეს და მის კოლეგებს არ აქვთ მოთხოვნილება, რომ გაიგონ, რეალურად რა მოხდა“.
აზერბაიჯანის პარლამენტის წევრი აცხადებს, რომ მუხთარლის მიერ ბოლო პერიოდში გაკეთებული განცხადებები პოლიტიკური სპეკუალაციაა, ამიტომ მისთვის გაუგებარია, ამ ეტაპზე რა პოლიტიკური შეფასებები შეიძლება გაკეთდეს რომელიმე საკანონმდებლო ორგანოს მხრიდან.
მალაჰიტ იბრაჰიმგიზი: თქვენ ცდილობთ ამ საკითხის პოლიტიზებას, მაგრამ ეს არ არის პოლიტიკური საკითხი. საქმე ეხება სამართლებრივ საკითხს, რომელსაც მე, როგორც პარლამენტის წევრი, ვერ ჩავერევი. ამ თემაზე კითხვები შეგიძლიათ თქვენს მხარეს დაუსვათ, მაგალითად, სახელმწიფო უწყებებს, როგორიცაა შსს. მე თუ როგორც პიროვნებას გადაადგილების საშუალება არ მაქვს, ეს რას ნიშნავს, რომ ჩემი უფლებები დაირღვა? ვერ გეტყვით, დაიღვა თუ არა მისი უფლებები. ყველა ქვეყანას თავისი კანონები აქვს და მე ვერ შევაფასებ ამ საკითხს.

სააკაშვილმა უკრაინიდან გაძევების შესახებ უკრაინულ ტელეარხ „Newsone"-თან ინტერვიუში ილაპარაკა. იგი სტუდიაში ვარშავიდან ჩაერტო. ამბობს, რომ პოლონეთში  პოლიტიკური თავშესაფრის მოთხოვნას არ აპირებს.
სააკაშვილი: მე უკვე მქონდა საუბარი პოლონეთის შსს-ს უწყების ხელმძღვანელობასთან. მათ დამირეკეს, როგორც კი ჩამოვედი აეროპორტში. პირველი კითხვა, რომელიც დამისვეს, იყო, ვაპირებ თუ არა, მოვითხოვო პოლიტიკური თავშესაფარი პოლონეთში. ვუპასუხე, რომ არა. რაც შეეხება ექსტრადირებას, ნუ მაცინებთ. საქართველოს ხელისუფლებას ჩემი ისე ეშინია, როგორც ეშმაკს საკმეველის. ეს ვიღაც ჯამბაზები არიან. მათ რომ ჩემი ექსტრადირება სდომოდათ, ამას გუშინვე გააკეთებდნენ. თავიდანვე ვამბობდი და ვიმეორებ, რომ  ჩემს წინააღმდეგ სერიოზული ბრალდებები არ არსებობს, არც საქართველოში და არც უკრაინაში“.
სააკაშვილი ევროკავშირსა და ანგელა მერკელს მიმართავს. გერმანულ გამოცემა „ბილდთან“ ინტერვიუში ის ამბობს, რომ თუ ევროკავშირი და პირადად ანგელა მერკელი ზომებს არ მიიღებენ, უკრაინა განადგურდება. „პოროშენკო ანგრევს ამ ქვეყანას და სურს, მომიშოროს, რადგან მას კორუფციაში ვამხელ“ - ამბობს სააკაშვილი და აღნიშნავს, რომ უკრაინიდან მისი გაძევების უკან სწორედ პეტრო პოროშენკო დგას. (მედიით გავრცელებული ეს ინფორმაცია სააკაშვილმა საღამოს „არჩევანში“ ჩართვისას უარჰყო და განაცხადა, რომ მერკელისთვის არ მიუმართავს). 
„კურიერის“ 18-საათიან გამოშვებაში უფრო ვრცელი ინფორმაცია გავიდა. აქ ითქვა, რომ სააკაშვილი უკრიანელი პოლიტიკოსების შავი სიის შექმნის ინიცაიტივით გამოდის. ეს განცხადება მან ვარშავაში საერთაშორისო მედიისთვის გამართულ პრესკონფერენციაზე გააკეთა. მისი თქმით, შავ სიაში, რომელიც მაგნიტსკის სიის ანალოგი უნდა იყოს, ის პოლიტიკოსები უნდა შევიდნენ, ვინც უკრაინაიში კორუფციასა და სახელისუფლებო  ინსტიტუციების ნგრევაშია ბრალდებული.
სააკაშვილი: თუ ადამიანს ადანაშაულებენ სახელმწიფო გადატრიალებაში, მას არ აძევენებ ქვეყნიდან. მე მინდა ვკითხო ლუცენკოს, ამ სისხლის სამართლის დამნაშავეს, რომელმაც ჩემს გამოძევებაზე პასუხისმგებლობა მოიხსნა, რამდენიმე დღის წინ საჯარო ულტიმატუმი წამიყენა - ან თავად წახვალ ჰოლანდიაში, ან შენს ექსტრადირებას მოვახდენთ საქართველოშიო. როგორ წარვსდგები ახლა სასამართლო წინაშე, როგორ მოვხვდები უკრაინის სასამართლოში ახლა, თუ ძებნას გამოაცხდებთ ჩემზე, რა ბედი ელის ამ შეთითხნილ საქმეს?  ჩემი უკრაინიდან ფიზიკურად გაძევებით პოროშენკო იმას ფიქრობს, რომ მოიშორა პოლიტიკური ოპონენტი, რომლისაც ყველაზე ძალიან ეშინია. ჩემი რომ ეშინია, ამის ფაქტები საკმარისზე მეტია. ეშინიათ იმიტომ, რომ ჩემი ყიდვა არ შეიძლება. მცდელობა, რომ მე მომიცილონ, როგორც უკრაინელი პოლიტიკოსი, განწირულია. მე ვრჩები უკრაინელ პოლიტიკოსად. რა თქმა უნდა, ქართველი ვარ, მე ვიბრძოლებ უკრაინის მოქალაქეობის აღსადგენად. გუშინდელის შემდეგ ძალიან მტკივა კისერი, რადგან ყველანაირად ცდილობდნენ, კისერი მოეგრიხათ. კისრის ტკივილი გამივლის, მაგრამ მათ ვპირდები, რომ უკრაინელ ხალხთან ერთად ჩვენ კისერს მოვუგრეხთ უკრაინელ ოლიგარქებს და მათ მთავრობას, კისერ მოვუგრეხთ ახმედოვს - ამ  ცივსისხლიან მკვლელს, კისერს მოვუგრეხთ პოროშენკოს და მის ბანდას. ლუცენკო წავა იქ, საიდანაც ერთხელ უკვე გამოუშვეს, მათ ევროპა არ მიიღებს, ისინი წავლენ ციხეში. მე თქვენ ამას გპირდებით, ფიოდორ ალექსეევიჩ, თქვენ, იური ვიტალიევიჩ, ბანდიტ არსენ ავაქოვს, ახმედოვს, თქვენ წახვალთ ციხეში!
ევროპაში ისევე ეფექტიანად ვიმოქმედებ, როგორც უკრაინაში ყოფნის შემთხვევაში. უკრაინაში პირიქით, პოლიტიკურ საქმიანობისას მუდამ დაბრკოლებებს მიქმნიდნენ, მიწყობდნენ პროვოკაციებს, მაკავებდნენ, აქ კი მე თავისუფალი ვარ. ევროპა თავსუფალია. უკრაინაც იქნება თავისუფალი. თავისუფალი სააკაშვილი თქვენთვის ათჯერ უფრო საშიშია, ვიდრე ის, ვისაც უკრაინაში სდევნით. პოლონეთსაც შეუძლია, რეადმისია მოითხოვოს უკან უკრაინაში. მე დარწმუნებული ვარ, ჩვენ ერთად დავაორგანიზებთ მასობრივ საპროტესტო აქციებს უკრაინაში და მშვიდობიანი გზით გადავაყენებთ ხელისუფლებას. როცა ჩვენ ქუჩაში მილიონები ვიქნებით, მათ არავინ შეეკითხებათ, უნდათ თუ არა წასვლა. მე ვიპოვი მომენტს, რომ შევუერთდე ამას უკრაინაში. მანამდე კი შევხვდები ევროპელ და ამერიკელ პოლიტიკოსებს და შევქმნით მაგნიტსკის უკრაინულ სიას, რომელიც უკრაინულ კორუფციას გამოავლენს.
---------------------------------------
თბილისში აშშ-ს ელჩის თქმით, მნიშვნელოვანია, დაცული იყოს სამართლიანობა და ადამიანის უფლებები. 
იან კელი: ყურადღებით ვადევნებთ თვალს მომხდარს. მნიშვნელოვანია,რომ მიმდინარე მოვლენები მკაცრი დაკვირვების ქვეშ იყოს და პროცესი სამართლიანად წარიმართოს. ეს ეხება ყველა მოქალაქეს, არა მხოლოდ საქართველოს ექს-პრეზიდენტს. რაც შეეხება იმას, თუ როგორ აისახება ეს ყველაფერი საქართველოში მიმდინარე პოლიტიკურ პროცესებზე, არაერთხელ აღვნიშნე, რომ ჩვენი პრიორიტეტია, საქართველო გახდეს ძლიერი, მტკიცე და სტაბილური სახელმწიფო. ვფიქრობ, რომ საქართველომ ყურადღება სწორედ ამ მიზანზე უნდა გაამახვილოს და უზრუნველყოს სტაბილური და წარმატებული მომავალი თავისი ხალხისთვის. თუმცა საქართველო სუვერენული ქვეყანაა და მან თავად უნდა მიიღოს მსგავსი გადაწყვეტილებები.
ანდრეს მამიკინსი: უკრაინის ხელისუფლების მხრიდან ეს ძალიან არადემოკრატიული ნაბიჯია. ახლა ეს გახდა პრობლემა პოლონეთისთვის და მთლიანად ევროკავშირისთვის, რადგან ჩვენ ვალდებულები ვართ, დავიცვათ ნებისმიერი პიროვნების უფლებები, მათ შორის მიხეილ სააკაშვილის. ეს სრულიად არ ნიშნავს, რომ ჩვენ სააკაშვილის მომხრე პოლიტიკურ ჯგუფებს ან პარტიებს წარმოვადგენთ. გუშინდელი ფაქტი არის სააკაშვილისთვის მოქალაქეობის ჩამორთმევის საქმის გაგრძელება. ვფიქრობ, ჩვენ უნდა მოვახდინოთ რეაგირება ამაზე და დარწმუნებული ვარ, რომ ჩვენი პოზიცია ევროპარლამენტში დაფიქსირდება. როგორც ევროპარლამენტარებმა, ჩვენ მკაფიოდ უნდა გამოვხატოთ სოლიდარობა მასთან მიმართებაში და შეშფოთება არსებულ სიტუაციასთან დაკავშირებით.
რებეკა ჰარმსი: მიხეილ სააკაშვილის საქმე საწყისშივე, დაწყებული მოქალაქეობის ჩამორთმევით და გუშინ მომხდარი ფაქტით, საერთაშორისო სამართლის დარღვევაა. მე არაერთხელ გავაკრიტიკე უკრაინის ხელისუფლება ამ ფაქტების გამო. ასეთი პროცესების წარმართვა დაუშვებელია, რადგან არ შეესაბამება კანონის უზენაესობას, თუმცა აქვე უნდა აღინიშნოს, რომ თავად მიხეილ სააკაშვილმაც დაარღვია კანონი. იმედი მაქვს, ის შეძლებს, რომ უკვე პოლონეთიდან აწარმოოს თავის საქმე და დაიცვას თავის უფლებები.
ოლგა სტეფანიხინა: დეპორტაციის პროცესი საერთაშორისო ორმხრივი შეთანხმების საფუძველზე ჩატარდა. ამ შეთანხმების თანახმად პოლონურმა მხარემ თანხმობა განაცხადა მიხეილ სააკაშვილის მიღებაზე. შესაბამისად, პროცედურის ლეგიტიმაციასთან დაკავშირებით შეკითხვები არ არსებობს, თუმცა უნდა აღინიშნოს, რომ ნამდვილად შემაშფოთებელია ის მეთოდები, რომელიც სამართალდამცავებმა ამ პროცესში გამოიყენეს“.
რომან გოცირიძე: რაც გუშინ მოხდა, ეს არის ფაქტობრივად საკუთარი ხელით სამარის გამოთხრა პოროშენკოს მიერ. დამთავრებულია მისი რეჟიმი. წელიწად-ნახევარში იქნება არჩევნები და უკრაინის ხელისუფლებაში არ იქნება პოროშენკო, დაბრუნდება მიხეილ სააკაშვილი და გააგრძელებს საქმიანობას. არაფერი განსაკუთრებული არ ხდება.
დავით უსუფაშვილი: კადრებში რაც ვიხილეთ, როდესაც საქმე ეხება ყოფილ პრეზიდენტს, ეს არის მტკივნეულიც,  შეურაცხმყოფელიც, დამაფიქრებელიც, მაგრამ სამწუხაროდ ეს გზა აირჩია საქართველოს ყოფილმა პრეზიდენტმა.რაც შეეხება მის მომავალს, სამწუხაროდ უკრაინელებმა არ გაითვალისწინეს ჩვენი გაფრთხილება. იმედია, ახლა პოლონელები მაინც გაითვალისწინებენ.
ლევან იზორია: კანონის წინაშე, მათ შორის პრეზიდენტიც, როგორც ჩვეულებრივი მოქალაქე არის თანასწორი. როდესაც არსებობს დანაშაულის ფაქტები, ამაზე ყველამ უნდა აგოს პასუხი. როდესაც აღნიშნული თანამდებობის პირის პასუხისმგებლობის საკითხი დგება და ის გამყარებულია მტკიცებულებებით, სამართლებრივი სახელმწიფოს პრინციპი ასეთი მაგალითებით უფრო მტკიცდება.
ეკა ბესელია: ეს აღარ არის პოლიტიკა, ეს აღარც არის სასაცილო, ეს აღარ არის აღარც სერიოზული. მე მგონია, რომ ერთი იაფფასიანი კომედიური ჟანრის სერიალისთვის გამოდგება მხოლოდ.
ირაკლი სესიაშვილი: ადამიანს, რომელსაც ქვეყანაში პრეზიდენტობის დროს ქვეყანაში ჰქონდა 9 წლიანი დიქტატურა, ტოტალური კონტროლი, მიუხედავად ამისა, მან არჩევნები წააგო. ადამიანი, რომელიც წავიდა უკრაინაში და მესიის ამბიციები ჰქონდა, სულ რაღაც რამდენიმე წელში იქიდან გააგდეს. მე არ მინდა, რომ საქართველოს ყოფილ პრეზიდენტს ასეთი იმიჯი ჰქონდეს. ის ქართული მართლმსაჯულების წინაშე აუცილებლად წარსდგება. ამის გარანტიას გაძლევთ ჩვენი ხელისუფლების თითოეული წარმომადგენელი“.
---------------------------------------------
სააკაშვილის  დეპორტაციის გამო უკრაინის  პრეზიდენტს აკრიტიკებს და რეპრესიების მოწყობაში ადანაშაულებს იულია ტიმოშენკო.  უკრაინული  ოპოზიციის ლიდერმა პრეზიდენტრს წერილობით მიმართა და ქვეყანაში რეპრესიების შეწყვეტისკენ მოუწოდა. „დიქტატურა საკონცეტრაციო ბანაკებით კი არ იწყება, არამედ ლიდერთა ამორალობით, რომლებიც სიმართლის წითელ ხაზს სცდებიან და ბნელ მხარეს გადადიან" -აცხადებს  ტიმოშენკო.
პოროშენკო გააკრიტიკა ლვოვის მერმაც. „საკაშვილთან მეგობრობით ტრაბახი, როდესაც ამას დივიდენდები მოაქვს, სახელმწიფოსა და სამოქალაქო ინსტიტუტების დამცირება, როდესაც მეგობარი არასაჭირო ადამიანი ხდება და არასასიამოვნო განცხადებების გაკეთებას იწყებს - ეს ყველაფერი კი ნამდვილი ქურდებისა და შიდა მტრების ფონზე ხდება, ზუსტად ეს არის დღევანდელი ხელისუფლების აშკარა სახე"- წერს ლვოვის მერი.
„მიხეილ სააკაშვილისთვის ერთადერთი მოქალაქეობის ჩამორთმევა ადამიანის უფლებების აშკარა დარღვევა იყო. მისი ძალისმიერი მეთოდებით დეპორტაცია ვითარებას კიდევ უფრო უარესს ხდის" - ეს განცხადება ევროსაბჭოს საგარეო ურთიერთობათა საკითხებში თანათავმჯდომარემ, კარლ ბილდტმა ტვიტერის საშუალებით გაავრცელა.  საქართველოს მესამე პრეზიდენტის უკრაინიდან ძალის გამოყენებით დეპორტაციას პენსილვანიის უნივერსიტეტში ბაიდენის ანალიტიკური ცენტრის დირექტორი გამოეხმაურა. მაიკლ კარპენტერი წერს, რომ "ფარული პოლიტიკური მიზნების მისაღწევად კანონის გამოყენება შესაძლოა, კანონიერების აურას ქმნიდეს, მაგრამ პოლიტიკურად ეს ცუდი გადაწყვეტილებაა.
---------------------------------------------
უკრაინის შინაგან საქმეთა მინისტრის ყოფილმა მოადგილემ ეკა ზღულაძემ უკრაინის მოქალაქეობაზე უარი თქვა და საქართველოს მოქალაქეობა აღადგინა. ინფორმაცია უკრაინის მთავრობის წევრმა, ოკუპირებული ტერიტორიების მინისტრის მოადგილემ იური გრიმჩაკმა დაადასტურა. ეკა ზღულაძემ უკრაინის მოქალაქეობა 2014 წლის დეკემბერში მიიღო და უკრაინის მთავრობაში შინაგან საქმეთა მინისტრის პირველ მოადგილედ დაინიშნა. მოგვიანებით მან ეს პოსტი დატოვა.
----------------------------------------
მთავარ პროკურატურას სააკაშვილის ექსტრადირების თხოვნა პოლონეთში შარშან აქვს გაგზავნილი. უწყებაში განმარტავენ, რომ პოლონეთის შესაბამის უწყებებს ქართულმა მხარემ ჯერ კიდევ აგვისტოში მიმართა და მიმართვა ძალაში რჩება. დამატებითი განმარტებები პროკურატურაში არ გაკეთებულა.
ნათია სუხიაშვილი: მიხეილ სააკაშვილის საკითხთან დაკავშირებით საქართველოს პროკურატურამ პოლონეთის კომპეტენტურ უწყებებს 2017 წლის აგვისტოში მიმართა, რის შესახებაც პროკურატურამ შესაბამისი ინფორმაცია გაავრცელა. ძებნილ მსჯავრდებულ მიხეილ სააკაშვილთან დაკავშირებით საქართველოს მთავარ პროკურატურას, როგორც ყველა სხვა ძებნილი პირის შემთხვევაში, კომუნიკაცია აქვს სხვადასხვა ქვეყნის კომპეტენტურ ორგანოებთან და ახორციელებს კანონით გათვალისწინებული ყველა შესაბამის სამართლებრივ პროცედურას სისხლის სამართლის სფეროში საერთაშორისო თანამშრომლობის ფარგლებში. რაც შეეხება საქმის სხვა დეტალებს, სამართლებრივი ინტერესებიდან გამომდინარე ამ ეტაპზე დამატებით კომენტარი არ გაკეთდება.
-------------------------------------------------
„მაესტრომ“ ნიუ იორკში თემურ ალასანიას ქონების შესახებ სტუდია „მონიტორის“ მასალა გააშუქა. „მაესტროს“ ეთერში ითქვა, რომ სააკაშვილის ბიძის, თემურ ალასანიას ქონება ნიუ იორკში სტუდია „მონიტორის“ ყურადების ცენტრშია. სააკაშვილის პრეზიდენტობის დროს მისმა ბიძამ ნიუ იორკში 4 ბინა შეიძინა, რომელშიც თავად სააკაშვილი პერიოდულად ცხოვრობს. სტუდია „მონიტორი“ დაინტერესდა, ჰქონდა თუ არა ალასანიას იმდენი შემოსავალი, რომ ეს აპარტამენტები საკუთარი სახსრებით შეეძინა. სააკაშვილი საქართველოს პრეზიდენტი 2004 წელს გახდა. ამ დროს მისი ბიძა ნიუ იორკში მუშაობდა და სახლის შესაძენად ფული გაეროს ფედერალური საკრედიტო კავშირისგან ისეხა, რადგან ის გაეროს განიარაღების კომისიის წარმომადგენელი იყო. სააკაშვილის საპრეზიდენტო ვადის დასრულებისათვის ალასანიას დამატებით კიდევ 2 აპარტამენტი ჰქონდა ნაყიდი. სტუდია „მონიტორმა“ გაეროსგან ინფორმაცია გამოითხოვა, რომლის მიხედვით გაეროს მაღალი რანგის მოხელეებს 2018 წლის მდგომარეობით წელიწადში მაქსიმუმ 192 236 დოლარი ეძლეოდათ ანაზღაურების სახით, თუმცა ეს ციფრი გასულ წლებში უფრო დაბალი იყო. ალასანია გაეროში 22 წლის განმავლობაში მუშაოდა. ამ წლების განმავლობაში მას უმაღლეს თანამდებობაზეც რომ ემუშავა,  3 მლნ 500 000 დოლარი უნდა აეღო ხელფასის სახით. შესაბამისად, სტუდია „მონიტორი“ იუწყება, რომ 4 სახლის შესაძენად 4 მლნ დოლარია საჭირო, რასაც ალასანია ხელფასით ვერ მოახერხებდა. ასეთია გამოძიების დასკვნის შედეგები.

-როგორ ბრძანდებით, ბ-ნო მიხეილ? 
სააკაშვილი: ძალიან კარგად. ძალიან თბილად მიღებენ პოლონელები და  პირველი დღეა, როცა დავისვენე, რადგან მრავალი თვე ჩემი ცხოვრება კიევში ეს იყო მუდმივი თვალთვალი, პროვოკაციები, თავდასხმები, ციხე, უაზრო სასამართლოები და დაკითხვები და ეხლა ვარ თავისუფალ ქვეყანაში, ძალიან კეთილგანწყობილი მთავრობის პირობებში, ჩემი მეგობრების მთავრობაა და ძალიან კეთილგანწყობილი ხალხი, თუმცა ხალხის კეთილგანწყობა უკრაინაშიც არ მაკლდა, მაგრამ პოლონეთის პოლიცია, განსხვავებით უკრაინის პოლიციისგან, მიცავს. 
-რა ნაბიჯების გადადგმას აპირებთ? თქვენ განაცხადეთ უკვე, რომ არ გაჩერდებით, აპირებთ უკრაინაში დაბრუნებას. რა გზით შეიძლება ეს მოხდეს, თქვენ როგორ გეგმავთ?  იმ გზით, როგორიც ჩვენ ვნახეთ, როდესაც ხალხმა გადაგიყვანათ ფაქტობრივად საზღვარზე? 
-მე უკრაინაში დავბრუნდები, რადგან უკრაინაში მაქვს ლეგალური ცხოვრების უფლება. მე დავბრუნდები უკრაინაშიც და დავბრუნდები საქართველოშიც. დამთავრდება ოლიგარქების ბატონობა ბევრად უფრო ჩქარა, ვიდრე ბევრს წარმოუდგენია. ეს არის ძალიან ძირმომპალი და ორივე შემთხვევაში დანაშაულებრივი რეჟიმი, რომელიც მოაჯდა ჩვენს ორ ქვეყანას. მაგრამ მინიმუმ უკრაინის შემთხვევაში შემიძლია გითხრათ და ამავე ვგრძნობ საქართველოშიც, ხალხი ძალიან დაიღალა, დაიღალა უპერსპექტივობით, იმით, რომ საზოგადოების საუკეთესო ნაწილი ტოვებს ქვეყანას, ვინც უკვე ჩამოუშვა ხელი და შეეგუა იმას, რომ საქართველოში არაფერი აღარ შეიცვლება. უკრაინასაც იგივე ეხება. საქართველოში ჩემი პრეზიდენტობის 9 წლის განმავლობაში, ერთი წლის გამოკლებით, 2009 წლის, ომის შემდგომი წლის, ჩვენ გვქონდა პოზიტიური საემიგრაციო ბალანსი. ჩემი პრეზიდენტობის შემდეგ საქართველო ივანიშვილის დროს დატოვა 700 ათასმა ადამიანმა. ზუსტად იგივე ხდება უკრაინაში. ყოველ წელს მილიონზე მეტი უკრაინელი გადის უკრაინიდან. საქართველოში უფრო მეტი მიგრაციაც არის, ვიდრე უკრაინაში, მაგრამ ორივე ქვეყანა კარგავს მოსახლეობას, იცლება სისხლისგან და კარგავს ეკონომიკურ პერსპექტივას, იმიტომ, რომ არ არის ეკონომიკური ზრდა. ამ პირობებში საჭიროა დაბრუნება ორივე ქვეყანაში და საჭიროა სიტუაციის შეცვლა ორივე ქვეყანაში. 
-მაგრამ თქვენ არ გაქვთ საქართველოს მოქალაქეობა და უკრაინისაც გაგიუქმეს. როგორია თქვენი სტატუსი ამ დროისათვის?    
-რა სტატუსი უნდა მქონდეს. რუსეთმა რომ დაიპყრო ჩვენი ტერიტორია, რამე სტატუსი ჰქონდა? ამასწინათ თქვენმა ჟურნალისტმა მკითხა, ვინ ხართ თქვენ, ქართველი თუ უკრაინელი პოლიტიკოსიო? მე ვარ მიხეილ სააკაშვილი, ეს ერთი და როცა რუსეთი იპყრობდა ჩვენს ტერიტორიებს, რა, საზღვრებს სცემდა პატივს თუ სტატუსს? თავისუფლებისთვის ბრძოლას და თავისუფლების იდეას არ აქვს საზღვრები. თავისუფლებისთვის ბრძოლა უკრაინაში ნიშნავს თავისუფლებისთვის ბრძოლას საქართველოში და  თავისუფლებისთვის ბრძოლა საქართველოში ნიშნავს თავისუფლებისთვის ბრძოლას უკრაინაში. ორივეგან ჩვენ გვებრძვიან ბნელეთის მოციქულები, ბნელეთის ძალები. ორივეგან ჩვენ ვცდილობთ, საწყის პოზიციებს მაინც დავუბრუნდეთ, ყოველ შემთხვევაში საქართველოს პირობებში. უკრაინის პირობებში საწყისი პოზიციები საერთოდ არ იყო, რაც იყო. რა შუაშია ის, რომ ოლიგარქებმა შექმნეს რღავ რეალობა, ჩამომართვეს მოქალაქეობა ან მომისაჯეს რაღაცა. მერე ვის აინტერესებს ან მათი მისჯა, ან მათი მოქალაქეობის ჩამორთმევა? ჩვენ ხომ ვიცით სიმართლე, რომ ამის უკან არაფერი არ დგას, გარდა იურიდიული მანიპულაციებისა? სიმართლე არის ის, რომ ჩვენ ვარ მართლები და ჩვენ ვდგავართ სწორ გზაზე. ჩვენი გზა არის საქართველოს და უკრაინის თავისუფლება. 
-რატომ ხართ თქვენ დღეს ვარშავაში? რატომ მიიღო პოროშენკომ გადაწყვეტილება, რომ თქვენ პოლონეთისკენ გაეშვით?  ხომ არ არის ეს განპირობებული ქართული მხარის უარით, თუ შეიძლება ამას რაიმე სხვა მიზეზი ჰქონდეს?
-რა თქმა უნდა, პოროშენკოსაც და ივანიშვილსაც ჩემი ეშინიათ, როგორც ცეცხლის. ეს ეჭვს არ იწვევს. ეს არის ის ხალხი, ვისაც ეშინია ჩემი ჩრდილისაც კი. როგორ მოხდა, რომ სამი ქვეყნის ოლიგარქები ხან რა საქმეს მიგონებენ, ხან რას მაკრობენ, ხან რას, ხან რა შავ პიარს მიგონებენ და არაფერი არ გამოდის და არაფერი არ მეკვრება. ძალიან მარტივია. მე მათგან განსხვავებით ვარ ხალხის მხარეს, არაფერი არ მიმითვისებია მათგან განსხვავებით, არაფერი არ წამირთმევია ხალხისთვის. მე ვიბრძვი იმისთვის, რომ ხალხს დაუბრუნდეს პერსპექტივა, ყველა იყოს თანასწორი კანონის წინაშე და ხალხს ჰქონდეს მომავლის განცდა.  ივანიშვილმა საქართველოს მხოლოდ ენერგეტიკა კი არ მოპარა, რომ ბიტკოინებით გამოეშვა ელექტროენერგია, ან მარტო ბიუჯეტის ფულს კი არ პარავს თავისი ნათესავების და ტენდერების მეშვეობით. ივანიშვილმა მოპარა საქართველოს მომავლის განცდა. ეხლა ვიღაცეები იძახიან, რომ სააკაშვილი წარსულია. მინდა გითხრათ, რომ ჯერ იმის მეასედი გააკეთეთ, რაც მე გავაკეთე და მერე ილაპარაკეთ, რომ მე ვარ წარსული. რა შეგიქმნიათ თქვენ? ყველაფერი საქართველოში არის ჩემი და ჩემი ჯგუფის შემქნილი. ტურიზმი ჩემი შექმნილია, ერთადერთი, რასაც უჭირავს ეკონომიკა. ეს უწიგნურები არ დაგვცინოდნენ ტურიზმზე? ამაწინათ თქვეს, რომ მატარებელი უნდა გავუშვათო ვენაშიო. ეს არ იყო ის პროექტი, რომელსაც ეწინააღმდეგებოდნენ ისტერიულად? ლაზიკა არ იყო ის პროექტი, რომელსაც დასცინოდნენ? ბათუმის ტექნოლოგიურ უნივერსიტეტს არ ებრძოდა ეს ბნელეთის მოციქული? არცერთი ახალი პროექტი მათ არ შეუქმნიათ. ესენი არიან იმპოტენტები, რომლებსაც არაფერის შექმნა არ შეუძლიათ.  ივანიშვილს რა შეუძლია? იყიდა მთელი პოლიტიკური სპექტრი, რა თქმა უნდა, ყველაზე ვერ ვიტყვი, მაგრამ რა თქმა უნდა, ვერასდროს ვერ მიყიდის მე, იმიტომ, რომ ფულზე არ ვიცვლები, ჩემი მეგობრები ფულზე არ იცვლებიან, ვინც ჩემთან არის და ვინც ჩემთან დგას და ეხლა სააკაშვილი წარსულია. უკაცრავად, საქართველოს ერთიანი ეროვნული პროდუქტი დღეს არის იმდენივე დაახლოებით, რაც იყო ჩემი პრეზიდენტობის ბოლო წელს და ჩემი პრეზიდენტობის ბოლო წელს იყო ოთხჯერ მეტი, ვიდრე შევარდნაძის პრეზიდენტობის ბოლო წელს. როდესაც იძახიან, რომ საქართველოს სახელმწიფო შექმნა, არა მხოლოდ სახელმწიფო შევქმენით ჩვენ ქართველ ხალხთან ერთად. დაგავიწყდათ, რა სიბნელეში, ჭაობში იჯექით? დაგავიწყდათ, რომ შიმშილით კვდებოდით? დაგავიწყდათ, რა გომურში, ჭაობში და უბედურობაში იყავით? ჩვენ არა მხოლოდ ქართული სახელმწიფო შევქმენით, ქართული ეკონომიკა, ცხოვრების პირობები, ინფრასტრუქტურა შევქმენით ელემენტარული, გზები, დენი, გაზიფიკაცია, განათლებისა და ჯანდაცვის სისტემები. ესენი საერთოდ რაზე ლაპარაკობენ? ამიტომ, რატომ არ უნდათ ჩემი ჩასვლა, ძალიან მარტივია. საქართველოში არ შეიძლება, ერთდროულად ვიყოთ მე და ივანიშვილი და ივანიშვილმა იცის ზუსტად ეს. თუ ვიქნები მე საქართველოში, მატროსოვზეც რომ მომათავსონ რადენიმე კვირა, რამდენიმე კვირაში იმ მატროსოვზე აღმოჩნდება ივანიშვილი, თუ არ მოახერხა გასწრება საქართველოდან. ამიტომ ივანიშვილმა კარგად იცის, რომ ან ის, ან მე საქართველოში, მაგრამ ივანიშვილის ყოფნა საქართველოში ნიშნავს თქვენს ჭაობში ყოფნას, უბედურებას, ეკონომიკის არგაზრდას, შემდგომ ძარცვას საქართველოსი, შემდგომ სტაგნაციას და საუკეთესო ხალხის წასვლას საქართველოდან. ივანიშვილის წასვლა საქართველოდან ნიშნავს ძველი დროის დაბრუნებას კი არა, მომავლის პერსპექტივის დაბრუნებას, რადგან ჩემს დროს საქართველოს ჰქონდა მომავალი და პერსპექტივა.  
-თქვენ გიწევთ ორ ფრონტზე ბრძოლა, მაგრამ როდესაც პოლონეთში ხართ, საქართველოშიც დისტანციურად უნდა იმუშაოთ თქვენს პარტიასთან და უკრაინაშიც. რამდენად შეძლებთ და რამდენად ეფექტიანი იქნება ასეთი ფორმით თქვენი ბრძოლა?
-მე არ უნდა ვიმუშავო, ხალხმა უნდა იმუშაოს თავისი უფლებებისთვის, მომავლისთვის, პერსპექტივისთვის. უკრაინაში ეს უკვე ხდება. არცერთ პოლიტიკოსს უკრაინაში 90-იანი წლების დასაწყისიდან არ შეუქმნია ასეთი აღტკინება და ასეთი სერიოზული ჯგუფი მომხრეების, რომელიც ყველაფრისთვის მზად არიან, რომ ჩვენმა იდეამ გაიმარჯვოს. ეს არის ძირითადად საშუალო და ახალგაზრდა ასაკის ხალხი. ეს არის განათლებული ფენა უკრაინის საზოგადოების. პოროშენკოს რატომ ეშინია ასე ჩემი? რადგან ყველაზე საუკეთესო ნაწილი უკრაინის საზოგადოების ჩემთან დადგა. ამიტომ ამ მხრივ ვარ ძალიან მშვიდად, რადგან ეს ხალხი, შეიძლება რიცხობრივად უმრავლესობა არ არის უკრაინაში, მაგრამ უკვე არის მორალური, ინტელექტუალური უმრავლესობა და იმდენად აქტიურია, რომ აუცილებლად მოიპოვებს საპარლამენტო უმრავლესობასაც.
-დადგება ეს ხალხი ქუჩაში 18 თებერვალს?
-18-შიც დადგება და უახლოეს თვეებში ეს მოძრაობა აუცილებლად მიგვიყვანს ხელისუფლების ცვლამდე. როდესაც მე 2013 წელს ჩავედი მაიდანზე უკრაინაში, მაშინაც აკრძალული იყო ჩემი შესვლა უკრაინაში, შემიყვანეს ევროპარლამენტარებმა, რომლებიც მე თვითონ შევიყვანე. ჩავედით, ეს იყო პირველი ევროდელეგაცია, რომელიც ჩავიდა ადგილზე და რამდენიმე კვირაში იანუკოვიჩიც აღარ  იყო ადგილზე. ასე რომ მე ეს გამოცდილება მაქვს და ზუსტად ასევე კონცენტრირებული ვარ საქართველოზე. რა თქმა უნდა, მე მჭირდება  თქვენი დახმარება. რა თქმა უნდა, ნაციონალური მოძრაობა ძალიან მნიშვნელოვანი ძალაა, რომელიც ვერ მოისყიდეს. რაც ივანიშვილმა რესურსები დახარჯა შანტაჟზე, გახლეჩვაზე, შავ პიარზე, რას მიაღწია? ვინც ჩამოგვშორდა, ის სადღაც უფსკრულში გაუჩინარდა, როგორც მოსალოდნელი იყო და ვაფრთხილებდი, არავის უყვარს მოღალატე და განდგომილი, მითუმეტეს გაყიდული. ვინც დარჩა, ათასგვარი წნეხის ქვეშ არის, მაგრამ მაინც მყარად დგას. ამის გარდა უნდა გავფართოვდეთ, ჩვენ უნდა გავაკეთოთ პრაიმერისი, გავაერთიანოთ, დავაბრუნოთ ბევრი ადამიანი. ლევან ხაბეიშვილი კლასიკური მაგალითია, გადავიდა სხვა პარტიაში, გვაკრიტიკებდა, ეხლა არის ერთ-ერთი ყველაზე აქტიური წევრი ენმ-სი. ასეთი ბევრია, ჩვენ ისინი უნდა შემოვიმტკიცოთ, ჩვენ დასაკარგი ხალხი არ გვყავს.
-ვინაიდან თქვენ უკრაინაში არ იმყოფებით და უშუალოდ არ იქნებით ჩართული იქაურ პროცესებში, ნიშნავს ეს, რომ მეტი დრო გექნებათ საქართველოს პოლიტიკისთვის და აპირებთ, უფრო აქტიურად ჩერთოთ ქართულ პოლიტიკიაში თქვენს პარტიასთან ერთად? 
-ყოველდღიურად ვარ ჩართული უკრაინის პოლიტიკურ პროცესებში. ჩვენ აუცილებლად მოვახერხებთ უკრაინაში სრულ კონსოლიდაციას. იქ ჩვენ გვყავს ძალიან ბრძოლისუნარიანი ორგანიზაცია და აქ მეტი თავისუფლება მაქვს. 
-საქართველოს პოლიტიკაში თუ აპირებთ უფრო აქტიურად ჩართვას? 
-საქართველოს პოლიტიკაში მე არ ვარ ჩართული პარტიის ყოველდღიურ ხელმძღვანელობაში, მაგრამ მე რა თქმა უნდა, ვმუშაობ ძალიან ბევრ ქართველთან. რა თქმა უნდა, ჩემთვის ეს არის ერთი ბრძოლა. ის, რომ საქართველოს მოუკლეს მომავალი და ახლა კლავენ იმ სახელმწიფო ინსტიტუტებს, რომელიც ჩვენ შევქმენით, ეს ძალიან დიდი ტრაგედიაა ჩემთვის პირადად და ჩემი მიზანი არა მხოლოდ ამის გადარჩენა, არამედ მომავლის პერსპექტივის  დაბრუნებაა, ის, რომ ქართველები აღარ ტოვებდნენ საქართველოს გრძელვადიანად და რა თქმა უნდა, ჩვენ გვაქვს დასაბრუნებელი ჩვენი ტერიტორიები, აფხაზეთი და სხვა მიტაცებული ჩვენი მიწები. ამაში ვარ დარწმუნებული და ეს ხდება როგორც უკრაინაში, ასევე საქართველოში გამარჯვების ხარჯზე.  ჩვენ გავიმარჯვებთ ამ ორ ქვეყანაში და დავიბრუნებთ ჩვენს ტერიტორიებს. ჩვენ დავამარცხებთ პუტინის რუსეთს, მის იდეოლოგიას და მის ამფსონებს საქართველოშიც და უკრაიანშიც. 
-ალბათ გეცოდინებათ, რა გამოხმაურება მოჰყვა თქვენს წინადადებას, რომ ოპოზიციური ძალები გაერთიანდნენ, რომ მოხდეს ბიძინა ივანიშვილის დამარცხება. „ევროპულ საქართველოში“ შეურაცმყოფელი რეაქციაც იყო და უარი იყო მათი მხრიდან. ოპოზიციის სხვა ნაწილმა თქვა, რომ მოსწონს ეს იდეა, ნაწილმა თქვა, რომ ისედაც მუშაობდნენ ამაზე და არ არის საჭირო ახლა ახალი იდეები. მმართველმა გუნდმა თქვა, რომ წარსულად აღიქვამენ და საერთოდ არ თვლიან განხილვის ღირსად ასეთ წინადადებებს. როგორ თვლით, რამდენად რეალურია აქედან გამომდინარე, რომ ოპოზიციამ მოილაპარაკოს ბოლოს და ბოლოს და გაერთიანდეს ერთი კანდიდატის შესარჩევად?
-რაც შეეხება „ევროპულ საქართველოს“, მე არ მინდოდა ამ დეტალებამდე დაშვება, მაგრამ ის კონკრეტული ადამიანები, ვინც ხმა ამოიღო, ქურდს ქუდი ეწვისო, სწორედ მათზეა ნათქვამი, მათ თავის თავი დაწვეს. რანაირად მოხდა, რომ მას შემდეგ, რაც ჩემი ლანძღვა დაიწყეს, თბილისის ვიცე მერი მშვენივრად დააბრუეს საქართველოში, გაქცეული იყო, ერთ-ერთი ლიდერის ოჯახის წევრი მშვენივრად დააბრუნეს საქართველოში და ძალიან მაგრად აკეთებს ბიზნესს, ამ პატარა ჯგუფს უცბათ გაუჩნდა ბევრი ფული. რანაირად ხდება ეს ყველაფერი, თუ ამაში ივანიშვილი არ არის ჩარეული? ივანიშვილის გარეშე ასეთი რამეები ხომ არ კეთდება. რანაირად ხდება, რომ ყველა დანარჩენი რეპრესიებს ქვეშ არის და ბოლომდე თხრიან და ამათ უცებ შეექმნათ სასათბურე პირობები? პატარა ქვეყანაა საქართველო და ყველა ყველაფერს ხედავს.
-კონკრეტულ ადამიანებს გულისხმობთ ამ პარტიიდან თუ მთლიანად პარტიას?
-აბსოლიტურად კონკრეტულ...
-გულისხმობთ გიგა ბოკერიას, რომელმაც ეს განცხადება გააკეთა? მან დეგრადირებული ლიდერის ბოდვა უწოდა ამას.
-მათი ოჯახის წევრი ყოველგვარი შეურაცხყოფების გარეშე დააბრუნეს საქართველოში, დაუბრუნეს ბიზნესი,  შეწყვიტეს საქმეები, აღუდგინეს ყველა პრივილეგიები. თბილისის მერის მაშინდელი მოადგილე, რომელიც გაქცეული იყო მაშინდელი პარტნიორი ყოფილი მერის, დაბრუნდა საქართველოში. ამ ჯგუფს გაუჩნდა დიდი ფული. ეს ყველაფერი შემთხვევით რომ არ ხდება, ამას ყველა კარგად ვხვდებით. საერთოდ ეჭვს არ იწვევს, ესენი რა საქმეში არიან გარეულები. რაც შეეხება უმრავლესობის წევრებს, რა თქმა უნდა მათთან არანაირი პრობლემა არ გვაქვს, ყველა ადამიანს ჰქონდა, მეც მქონია სხვადასხვა შეხედულებები პროცესებზე, ჩვენ შეიძლება არ შევთანხმებულიყავით, მაგრამ ამ ხალხის ძირითადი ნაწილი რა თქმა უნდა უნდა შემოვიერთოთ იმ საერთო საქმეში, რომელიც ეხება ოლიგარქის დამარცხებას. ჩვენი პრობლემა არ არის გაყიდული ხალხი. ჩვენი პრობლემაა, ვინც ყიდულობს, ვინც აცდუნებს, ვინც ხელს აფათურებს, მაგ. ეკლესიაში. მე ვნახე, რომ ეკლესიაზეც გქონდათ გადაცემა. ხომ არ იცით, ვინ არის მთავარი მადისკრედიტირებელი ეკლესიის და ვინ არის მთავარი სატანა საქართველოში? რა თქმა უნდა, ოლიგარქი და მისი ფული. რა თქმა უნდა, ის აფათურებს ხელს, ის აკეთებს ბევრ რაღაცას იმისათვის, რომ ყველა ინსტიტუტში აირიოს საქმე, ყველა სახელმწიფო ინსტიტუტები გასწორდეს მიწასთან, ეკლესია გასწორდეს მიწასთან, ყველა პარტია გაბანძდეს და ჩაითვალოს, რომ არ არის არაგაყიდვადი პოლიტიკოსები და ყველა იყიდება და ქვეყანა გაივსო კიკოებით. ეს არის ჩვეულებრივი ტაქტიკა ოლიგარქების. ჩვენ ამას უნდა შევხედოთ მშვიდად, რადგან ყველა გაყიდულზე ანუ 10 გაყიდულზე ყოველთვის იქნება 1 გაუყიდავი და ის 1 გაუყიდავი უფრო მეტი ღირს, ვიდრე  ის 10 გაყიდული. ამას ვამბობ ის ადამიანი, რომელსაც ბევრ შემოთავაზება ჰქონია ცხოვრებაში, პუტინისგან, უკრაინელი ოლიგარქებისგან, პატარკაციშვილისგან, ივანიშვილისგან და არასოდეს არ წავსულვარ მათთან გარიგებებზე.
რაც შეეხება იმას, რომ მე ვარ წარსული. ერთიანი ეროვნული პროდუქტი ივანიშვილის პირობებში არ გაიზარდა იმასთან შედარებით, რაც იყო 2012 წელს. 2012 წელს  2004 წელთან შედარებით ერთიანი ეროვნული პროდუქტი სააკაშვილის ხელისუფლების პირობებში გაიზარდა 4-ჯერ შევარდნაძის ხელისუფლებასთან შედარებით. აღარ ვლაპარაკობ იმაზე, რომ დენი დაბრუნდა საქართველოში, წყალმა დაიწყო მოსვლა, ახალი სისტემები შეიქმნა, გზები დაიგო ყველგან და ინფრასტრუქტურა შეიქმნა, ახალი განათლების და ჯანდაცვის სისტემები შეიქმნა, რითაც ძალიან ვამაყობ, ამიტომ სანამ ჩემს წარსულობაზე ილაპარაკებთ, შექმენით რამე ისეთი, რაც განგასხვავებთ. ჩემი პროექტების უმეტესობა მოკლეს, მაგრამ რითიც საზრდოობენ, ეს არის ჩემი ძველი პროექტები, ამიტომ ისინი არიან წარსული. დროებით წარსული დაბრუნდა, მაგრამ მომავალი საქართველო პერსპექტივას დაუბრუნდება. როდესაც ვინმე რამე უკეთესს შექმნის, ვიდრე მე, მერე ილაპარაკონ ჩემს წარსულობაზე, რადგან მე ვარ 20-30 წლით წინ, ვიდრე თითოეული მათგანი.
-ოპოზიცის ბევრი ლიდერი ხაზს უსვამდა,რომ ოპოზიცის გაერთიანებაში კი ვერ ხედავდა პრობლემას, პრობლემას ხედავდა სააკაშვილის ფიგურის გარშემო გაერთიანებაში და ამას უსვამდნენ ხაზს, რომ შეიძლება ოპოზიციამ იმსჯელოს საერთოკანდიდატზე, მაგრამ სააკაშვილის ირგვლივ ისინი არ გაერთიანდებიან.
-ივანიშვილის შეკვეთა არის ყველა მინუს ერთი, როგორც შევარდნაძის შეკვეთა იყო ყველა მინუს ერთი. ივანიშვილს ყველაზე მეტად ეშინია ჩემი. როგორც კი იძახიან ყველა მინუს სააკაშვილი, ეს არის ივანიშვილი, ყურები მოჩანს წმინდა ბორის ბიძინა ივანიშვილის ყველა ამ გამონათქვამებს შორის და იქ უკვე შეინიღბონ რაღაც რიტორიკით, მაგრამ ძალიან მარტივია, ივანიშვილს ეშინია მხოლოდ ჩემი, პოროშენკოს ეშინია მხოლოდ ჩემი, პუტინს პოსტსაბჭოთა სივრცეში ყველაზე მეტად ეშინია ჩემი და ეს არ არის ჩემი მოგონილი. ეს არ არის მოგონილი. ყველა პრესკონფერენციაზე ვერ იკავებს თავს და ჩემზე ლაპარაკობს.
-როდესაც გამოხვედით ამ წინდადებით, გულისხმობდით ზოგადად ოპოზიციის გაერთიანებას თუ თქვენს გარშემო გაერთიანებას?
-მე არასდროს არავინ არ გამიერთიანებია ჩემს გარშემო. აქ არის საუბარი საქართველოს გადარჩენის იდეის გარშემო. როდის იყო, მე ჩემს თავს ვაყენებდი ამის ცენტრში? თუ ვინმე ჩემზე წინ წავა, გავყვები მას. როდის იყო, რომ ვიძახოდი, რომ ჩემი თავი დგას საქართველოზე მაღლა? ეს ივანიშვილმა თქვა, რომ საქართველო არის პატრა სოფელი, რადგან თვითონ იმდენად პატარაა და  ჯუჯაა, რომ უნდა, საქართველოც თავის დონეზე დაიყვანოს. მე საკმარისად წელგამართული ვარ იმისათვის, რომ საქართველოს ზემოთ არ ვაყენებდე ჩემს თავს. საქართველო დგას ყველაზე ზემოთ, მაგრამ ისინი კლავენ საქართველოს იდეას, ამიტომ ჩვენ უნდა გავერთიანდეთ საქართველოს სახელმწიფოებრივი იდეის გარშემო, უნდა გავერთიანდეთ იმის გარშემო, რომ შეწყდეს ძარცვა საქართველოს მოსახლეობაში, შეწყდეს განადგურება სახელმწიფო ინსტიტუტების, დაბრუნდეს პერსპექტივის და განვითარების ორციფრა ეკონომიკური ზრდის ნიშნულები. წარმოუდგენლად დიდი დარტყმები მიიღო საქართველოს ეკონომიკამ, თითოეულმა ქართულმა ოჯახმა, ჩვენმა დემოგრაფიამ.  რანაირად მოვახერხეთ, რომ 700 000 ადამიანი დავკარგეთ ბოლო წლებში? მაგრამ ეს  არ ნიშნავს, რომ ჩვენ ხელები უნდა ჩამოვუშვათ. ჩვენ უნდა გავერთიანდეთ საქართველოს იდეის გარშემო. მე არაფერი არ წამიღია. ყველაფერი, რაც მქონდა, საქართველოს მივეცი. წადით პრეზიდენტის ბიბილიოთეკაში და ნახეთ, სად არის ჩემი ვილები, სახლები, ანგარიშები?  ყველაფერი, რისი  მოცემაც უნდოდა ხალხს, ვუთხარი, აგერ ბიბლიოთეკა ააშენეთ და დავუტოვე საქართველოს ბოლოს ის შენობა. არაფერი არ წამიღია ხომ თან? ივანიშვილი ხეებს თხრის. ერთმა შეიხმა მაჩუქა 20 თუ 30  ათასი პალმა და ისიც საქართველოს ბულვარებშია. ყველაფერი, რაც გაკეთდა, გაკეთდა იმიტომ, რომ ჩემთვის არაფერი არ გავაკეთე, ყველაფერი მივეცი საქართველოს. ნუთუ ჩემი ცხოვრება არ გეუბნებათ იმას,რომ არასოდეს ჩემი თავი არ დამიყენებია  საქართველოს თავზე და არ მითქვია ვინმესთვის, აბა მოდით მე გამიკეთეთ რამე ან ჩემს გარშემო გაერთიანდით. ჩემთვის რაც არის მნიშვნელოვანი, რომ ქვეყანა მიდიოდეს წინ, რაგან მე ჩემს თავს ვაიგივებ ჩემს ქვეყანასთან. ჩემთვის ჩემი ქვეყნის პროგრესი არის ჩემი წარმატება, ისევე, როგორც უკრაინელებს ვეუბნები, თქვენთვის თქვენი პროგრესი უნდა იყოს თქვენი წარმატება.
-თქვენ ევროკავშირისგან ითხოვეთ დახმარება და კონკრეტულად გერმანიის კანცლერსაც მიმართეთ დღეს, რომ უშველოს ამ პრობლემას...
-საერთოდ არ მესმის, საიდან მოვიდა ეს გერმანიის კანცლერი? ვინ გითხრათ ეს?
-მედიით გავრცელდა.
-ვიღაცამ სისულელე თქვა გერმანიის კანცლერზე. მე კარგად ვიცნობ ანგელა მერკელს, მაგრამ...
-გავრცელდა, რომ მიხეილ სააკაშვილმა პირადად მიმართა კანცლერს, რომ უშველეთ და გადაარჩინეთ უკრაინა დაშლას.
-ძალიან კარგად ვიცნობ ანგელა მერკელს, მაგრამ ნამდვილად არ მიმიმართია. ჩვენ ვაპირებთ, ვიმუშავოთ მაგნიტსკის სიაზე უკრაინელ და ქართველ ოლიგარქებზე.  მაგ. რა განსხვავებაა ივანიშვილსა და დერიპასკას შორის? ივანიშვილი ისეთივე რუსი ოლიგარქია, გაზპრომის მთავარი აქციონერია კერძო, როგორც ნებისმიერი რუსული ოლიგარქი. რატომ? იმის გამო, რომ საქართველოში აღმოჩნდა, რატომ არ არის სიაში? ამიტომ ეს უნდა გამოსწორდეს. კონგრესმენი რასელი მუშაობს უკვე ამაზე ამერიკაში,  აქტიური განცხადება გააკეთა, მთელი ჯგუფები გაჩნდა.  უნდა ამაზე ვიმუშავოთ, უნდა ვიმუშოთ იმაზე, რომ უკრაინელი ოლიგარქები შევიდნენ ამ სიაში. უკრაინული და ქართული კორუფცია მარტო საქართველოსთვის და უკრაინისთვის არ არის ცუდი. ივანიშვილი იყო ბევრ საერთაშორისო აფიორაში ჩარეული, ჩარეულია მათ შორის ამ ბიტკოინების აფიორაში, რითიც ძარცვავს საქართველოს, რადგან საქართველოს საზოგადოებას გაუზარდა ელექტროენერგიის ტარიფი და ამ დროს თვითონ უფასოდ მოიხმარს ელექტროენერგიას, რომელიც ისევ ჩვენი შექმნილია, ჩვენ შევქმენით ალეკო ხეთაგურთან ერთად. ის სექტორი, რომელიც აწარმოებს ამ ელექტროენერგიას, იმისთვის შევქმენით, რომ ივანიშვილმა წაიღოს მთელი ფული სახლში? აზრზე მოდით, ეს ხომ თვენთვის შექმნილი სიმძლავრეებია, იმისთვის, რომ საქართველოს გაეტანა დენი, ჩვენ რომ მოვედით, ჩვენ შემოგვქონდა ყველაფერი. ახლა გაგვაქვს, ფულს ვშოულობთ იმისათვის, რომ საქართველოს ჰქონდეს დაბალი ტარიფები, რომ დენზე ვიხდიდით ნაკლებს. ეს მთლიანად ამოგართვათ ჯიბიდან ივანიშვილმა და ჩაიდო თავის ჯიბეში და თავს გაწონებთ ფორბსის სიაში,  რომ კიდევ 300 მლნ მოვიპოვეთო. უკაცრავად, ვისი ჯიბიდან ამოიღო ეს 300 მლნ? მე რატომ არ მაქვს 300 მლნ? ან 1 მლნ რატომ არ მაქვს? იმიტომ, რომ არაფერი არ ამოვიღე თქვენი ჯიბიდან. ეს კაცი გძარცვავთ. უნდა დავკონსოლირდეთ, დავივიწყოთ პირადი ამბიციები, პირადი წყენები და ვინც არ არის პირდაპირ გაყიდული და შეკრული, უნდა დადგეს იმ ჭკუაზე, რომ ჩვენ უნდა დავუბრუნოთ საქართველო ისევ განვითარების გზას.
-ამ ეტაპზე აპირებთ პოლონეთში დარჩენას, ვიდრე უკრაინაში დაბრუნდებით?
-ხვალ მივფრინავ ჰოლანდიაში და მერე ვივლი მთელს ევროპაში. მაქვს შეხვედრები ბრიუსელში, გერმანიაში, საფრანგეთში, აქ პოლონეთში. უკრაინაში ვიყავი შეზღუდული და ვერ გავდიოდი ქვეყნიდან, თორემ ახლა ვარ თავისუფალი, როგორც ლაღი ფრინველი და შემიძლია, ვიფრინო აქეთ-იქით“.  

საქართველოში მყოფი ევროპარლამენტარი კლერ ვუდი მუსტაფა ემრე ჩაბუქის მეუღლეს შეხვდა და საქმესთან დაკავშირებით დეტალებზე ისაუბრა. ევროპელი პოლიტიკოსი ჩაბუქის ოჯახს მხარდაჭერას უცხადებს და იმედი აქვს, რომ ჩაბუქი თურქულ მხარეს არ გადაეცემა. ევროპარლამენტარი დემირელის კოლეჯში იმყოფებოდა. შეხვედრას არასამთავრობო სექტორის წარმომადგენლები და კოლეჯის პედაგოგები დაესწრნენ. 
კლერ ვუდი: მთავარი მიზეზი, რის გამოც მე აქ ვარ, ბუნებრივია, ჩაბუქის საქმეა. ევროპის პარლამენტი ამ საქმის მიმართ დიდ ინტერესს გამოხატავს და ჩვენ გვსურს, ვნახოთ გათავისუფლებული მუსტაფა ემრე ჩაბუქი. ჩემი აქ სტუმრობა მხარდაჭერაა და ერთგვარი დემონსტრირება, რომ სამართლის პრინციპები დაცული უნდა იყოს. იმედია, ეს საკითხი ევროპული ღირებულებების შესაბამისად გადაწყდება. მე ვიცი, რომ საქართველო ამ ღირებულებების ერთგულია და შესაბამისად ბ-ნ ჩაბუქს გათავისუფლების შანსი აქვს. ჩემი აზრით, ის აქ დარჩება და დაუბრუნდება ამ სკოლასა და მის ოჯახს.
თუბა ჩაბუქი: ძალიან მნიშვნელოვანი შეკრება გვქონდა. ძალიან კმაყოფილი ვარ და მადლობა მინდა გადავუხადო არასამთავრობო ორგანიზაციას და იმედია, ყველაფერი კარგად იქნება.

[bookmark: _Toc506355023]პარლამენტში ევრონესტის ასოცირებული ქვეყნების სამუშაო ჯგუფის სხდომა გაიმართა - „კურიერის“ და „ქრონიკის“ განსხვავებული აქცენტები

„კურიერი“: რუსული ოკუპაცია და მოსკოვის აგრესიული პოლიტიკა მეზობლების მიმართ - ეს არის საკითხები, რომელზეც ევროპელ დეპუტატებთან ისაუბრეს. შეხვედრაზე ღრმა და ყოვლისმომცველი სავაჭრო სივრცის შეთანხმების შედეგებიც განიხილეს.
დარიუს როზეტი: არსებობს მთელი რიგი პრობლემები, თუმცა უმთავრესი უსაფრთხოების პრობლემაა, რომელიც რუსეთის ქმედებებს უკავშირდება. ამ გამოწვევის წინაშე დგას სამივე ქვეყანა, საქართველოც, მოლდოვაც და უკრაინაც. ჩვენ სახეზე გვაქვს  რუსეთის აგრესია საქართველოსა და უკრაინაში. ამ ქვეყნების ტერიტორიული მთლიანობის დარღვევა რუსეთის მხრიდან. ეს ნომერ პირველი პრობლემაა, თუმცა არსებობს სხვა სადავო საკითხები, რომელიც პოლიტიკურ ნაწილს უკავშირდება. მიუხედავად იმისა, რომ სამივე ქვეყანაში რეფორმები წარმატებით ხორციელდება, ჯერ კიდევ არსებობს პრობლემები სასამართლო სისტემაში. ვფიქრობ, რომ სასამართლო არ არის სრულიად დამოუკიდებელი და თავისუფალი პოლიტიკური გავლენებისგან. არსებობს კითხვები კორუფციასთან ბრძოლის საკითხზე. კორუფცია ამ ქვეყნებში საკმაოდ სერიოზულ პრობლემად რჩება. სახეზეა პოლიტიკური დაპირისპირებებიც, განსაკუთრებით პარლამენტში, რაც ხელს უშლის რეფორმების გატარებას. მაგალითად მიწის რეფორმა საქართველოში და უკრაინაშიც სწორედ ამ მიზეზით არ განხორცილდა. იმედს ვიტოვებთ, რომ მთლიანობაში პოლიტიკური სტაბილურობა შენარჩუნდება.
თამარ ხულორდავა: დღევანდელ სხდომაზე ჩვენ ვისაუბრეთ ღრმა და ყოვლისმომცველი თავისუფალი სივრცის შეთანხმების განხორციელების პროცესზე, იმაზე თუ რა გავლენას ახდენს DCFTA ქვეყნების ეკონომიკაზე და  ჩვენი ეკონომიკური პოტენციალის განვითრებას რამდენად უწყობს ხელს. წარმოადგინეს მოხსენებები აღმასრულებელი ხელისუფლების წარმომადგენლებმა. ამ მხრივ გვაქვს ძალიან საიმედო სტატისტიკა.
სალომე სამადაშვილი: მნიშვნელოვანი ფორუმია ჩვენი თანამშრომლობისა ევროკავშირთან. ჩვენ ვაპირებთ საუბარს სხვადასხვა პრობლემებზე, რომელიც დღეს დგას საქართველო-ევროკავშირის ურთიერთობების თვალსაზრისით. ეს რა თქმა უნდა, მათ შორის შეეხება უვიზო რეჟიმთან დაკავშირებულ შექმნილ სიტუაციას, იმიტომ, რომ ძალიან მნიშვნელოვანია საქართველომ შეინარჩუნოს უვიზო მიმოსვლის შესაძლებლობა ევროკავშირთან.
-------------------------------
„ქრონიკა“: პირდაპირი უცხოური ინვესტიციები, საინვესტიციო გარემო და შესაძლებლობები. არალეგალური დასაქმების პრობლემა და მისი მოგვარების გზები - ამ ყველაფერზე ევრონესტის საპარლამენტო ასამბლეის ფარგლებში ეკონომიკური ინტეგრაციის და სოციალურ საკითხთა კომიტეტების გაერთიანებულ სხდომაზე ისაუბრეს. დელეგატებმა იმსჯელეს იმაზე, თუ როგორ უნდა აისახოს ინვესტიციები რიგითი მოქალაქის ბიუჯეტზე. 
თამარ ხულორდავა: საქართველოს აქვს ძალიან  კარგი გამოცდილება საინვესტიციო კლიმატზე ზრუნვის კუთხით. თუმცა ჩვენ ასევე მოვისმინეთ ოისიდის ექპერტების მოსაზრება, რომ პოლიტიკა უნდა იყოს ორიენტირებული ზოგადად იმაზე, რომ ეს ინვესტიციები გადაითარგმნოს კონკრეტულ სარგებელში საზოგადოებისთვის. ამ რეკომენდაციას ბუნებრივია, მივესალმებით და ვიცით, რომ ამ მიმართულებით აღმასრულებელი ხელისუფლება აქტიურად მუშაობს, მათ შორის ამ ექსპერტებთან, ოისიდის ექსპერტებთან და პარლამენტის მხრიდან ამ საკითხების მიმართ ყურადღება მომავალშიც იქნება მობილიზებული. 
ევროკავშირის მხრიდან თუ მოხდება დაყენება საკითხის  დონბასთან მიმართებაში დამატებითი სანქციები, საქართველო რა თქმა უნდა ამასაც განიხილავს და ვფიქრობ, რომ მივუერთდებით. უკრაინაში არსებულ კონფლიქტთან დაკავშირებით როგორც ყირიმში, ასევე ყირიმის ოკუპაციასთან დაკავშირებით, ისევე აღმ. უკრაინაში დონბასის რეგიონში მიმდინარე მოვლენებთან დაკავშირებით საქართველოს აქვს ძალიან ცალსახა და მკაფიო პოზიცია. ამ შემთხვევაში საქართველო გმობს იმ ქმედებებს, რომელსაც რუსეთის ხელისუფლება ახორციელებს და ყველა პლატფორმას ვიყენებთ, ყველა საერთაშორისო მექანიზმს ჩვენს ხელთ არსებულს, რომ ეს პოზიცია გავხადოთ ცხადი.
დარიუშ როზეტი: გასულ წელს ჩვენ გადავწყვიტეთ, შეგვექმნა სამუშაო ჯგუფი, რომელიც იქნებოდა ერთგვარი პლატფორმა იმისათვის, რომ გვემსჯელა იმ პრობლემებზე, რომელიც ასოცირების შეთანხმების იმპლემენტაციასთან არის დაკავშირებული. ეს არის პლატფორმა სამი ასოცირებული ქვეყნისთვის: საქართველოს, უკრაინისა და მოლდოვისთვის. ჩვენ გვქონდა ერთი შეხვედრა გასულ წელს, ეს კი რიგით მეორე შეხვედრაა. ჩვენ განვიხილავთ ფართო და ყოვლისმომცველი ვაჭრობის შეთანხმების კუთხით არსებულ პროგრესს. რეზულტატი სამივე ქვეყნის შემთხვევაში შთამბეჭდავია. 
არმენ აშოტიანი: აღმოსავლეთ პარტნიორობის პლატფორმა უკვე არაერთ წარმატებას ითვლის. მაგალითად, ბოლოხანს ხელმოწერილი შეთანხმება ევროკავშირთან პარტნიორობის შესახებ, რომლის მიზანიც რეფორმების მატებაა ისეთ სფეროებში, როგორიცაა ადამიანის უფლებები, დემოკრატია, ენერგოუსაფრთხოება და ა. შ.

ოპოზიციის წარმომადგენლებმა გუშინ განცხადებები გააკეთეს ერთიან საპრეზიდენტო კანდიდატზე შეთანხმების შესაძლებლობასთან დაკავშირებით. 
სალომე სამადაშვილი: ერთადერთი შანსი, რომ „ქართული ოცნება“ და ბიძინა ივანიშვილის არაფორმალური ძალაუფლება დამარცხდეს, არის სწორედ რესურსების გაერთიანება ყველა პროდასავლური პარტიის, რომელსაც სურს ამ ქვეყანაში არაფორმალური მმართველობის დასრულება. ეს დაგვეხმარება ჩვენ კოორდინირებაში როგორც რესურსების, ასევე ერთობლივად ზეწოლის განხორციელებაში ხელისუფლებაზე, იმისთვის, რომ დავიცვათ მათ შორის ჩვენი საარჩევნო უფლებები.
თამარ კეკენაძე: გამომდინარე იქედან, რომ ბოლო წლების განმავლობაში გიორგი მარგველაშვილი მისი უფლებებიდან გამომდინარე ცდილობდა გაეწია წინააღმდეგობა ბიძინა ივანიშვილისთვის და ჩვენ გვახსოვს ის კონკრეტული ნაბიჯები, რომელიც მან გადადგა, საზოგადოებაში მას აქვს რეიტინგი და ნდობა და მე ვფიქრობ, რომ ის იქნება კარგი კანდიდატი, გამომდინარე იქიდან, რომ მას შეუძლია, სხვადასხვა ტიპის ამომრჩეველი გააერთიანოს.
ზურა ჭიაბერაშვილი: თავიდანვე იქნას განცხადებული, რომ პროდასავლური პოლიტიკური ოპოზიციური პარტიები მეორე ტურში გასულ კანდიდატს დაუჭერენ მხარს და ამავდროულად აუცილებელია, რომ თვითონ პროდასავლური ოპოზიციური პარტიების შიგნით შეწყდეს ერთმანეთზე ტალახის სროლა და ცილისწამება „ქართული ოცნების“ სტილში. ეს შექმნიდა გარკვეულ საფუძველს იმისათვის, რომ ეს სასურველი მიზანი - ერთიანი ოპოზიციური კანდიდატი პროდასავლური პოლიტიკური ძალების - იქნას მიღწეული. 
გიორგი ვაშაძე: აბსოლუტურად რაციონალურად, ძალიან სწორი პროცესი მიმდინარეობს ოპოზიციურ სპექტრში. უკვე მომწიფებულია ეს აზრი თავიდან ბოლომდე. მე ძაან ოპტიმისტურად ვარ განწყობილი. მე ვფიქრობ, რომ ალბათ 2018 წლის საპრეზიდენტო არჩევნებისთვის შესაძლებელი იქნება საერთო კანდიდატზე შეთანხმება, მაგრამ ჩემთვის პირადად ძალიან მნიშვნელოვანია, რომ ეს იყოს ღია პრაიმერის გზით და არა უბრალოდ რაღაცა კულუარული შეთანხმება, რომ მე და შენ შევთანხმდით, ვინ უნდა იყოს საპრეზიდენტო კანდიდატი. ის რამოდენიმე ადამიანი, რომელიც ზოგადად ნეგატიურ ფონს ქმნის „ევროპულ საქართველოში“, ვინც შეიძლება, გარიგებაშია ხელისუფლებასთან, თავისთავად გაეცლება ამ პროცესს, თუ ეს არის პრაიმერის გზით საერთო კანდიდატზე შეთანხმება.
გია ხუხაშვილი: საგიჟეთში ვცხოვრობთ. ეს არის ერთი დიდი ცირკი, რომელიც გამოსავალი არ აქვს, ერთ წრეზე ტრიალებს. გაერთიანება წარმოუდგენელია. დღეს „ევროპული საქართველოს“ გაერთიანებას „ქართულ ოცნებასთან“ უფრო მაღალი შანსები აქვს, ვიდრე ენმ-სთან. მათთვის მთავარი პრობლემა დღეს არის არა ბიძინა ივანიშვილი, არამედ მიხეილ სააკაშვილი. ეს ჩანს მათ რიტორიკაში, მათ გამოსვლაში.
ხათუნა ლაგაზიძე: დაპირისპირება, რომელმაც ბოლო თვეების მანძილზე იჩინა თავი და ბოლო თვეების მანძილზე  აქტიურად საუბრობენ, ამ ეტაპზე ცოტა რთულად მისაღწევი ჩანს მათი შეჯერება. 
გია ვოლსკი: თუკი ვინმე საუბრობს ერთიან კანდიდატზე, ზოგი პოლიტიკურ ხიბლშია ჩავარდნილი, ზოგი ყურადღების მისაქევად ამბობს ამას და რეალურად წინაპირობა მოლაპარაკებისა ნამდვილად არ არის, რადგან ძალიან ეკლექტური და განსხვავებული ოპოზიციური სპექტრია.

რა როლი აქვს პარლამენტს და რამდენად ახორციელებს საკანონმდებლო ორგანო აღმასრულებელ ხელისუფლებაზე კონტროლს? „საერთაშორისო გამჭირვალობა საქართველომ“ კვლევა ჩაატარა, საიდანაც ირკვევა, რომ საზედამხედველო ფუნქციას პარლამენტი სათანადოდ ვერ იყენებს და პროცესში თითქმის არ არის ჩართული ოპოზიცია. 
ეკა გიგაური: საქართველოს პარლამენტის ზედამხედველობის ფუნქცია არის ძალიან სუსტი. ის, რომ პარლამენტში არ იქმნება საგამოძიებო კომისიები, ის, რომ ოპოზიციის მოწვევით არ მოდიან მინისტრები პარლამენტში, ეს არის ძალიან დიდი პრობლემა და ცალსახად რა თქმა უნდა ძალიან ცუდ გავლენას ახდენს ქვეყნის განვითარებაზე, იმიტომ, რომ  ჩვენ არ გვაქვს ფაქტიურად დაბალანსებული სისტემა. 
ირაკლი მექვაბიშვილი: პარლამენტს აუდიტის სამსახურის სახით აქვს ძალიან ქმედითი ბერკეტი, განახორციელოს ეფექტური ზედამხედველობა აღმასრულებელი ხელისუფლების საქმიანობაზე. ამ კუთხით ძალიან მნიშვნელოვანია ჩვენი ანგარიშების უფრო აქტიური განხილვა საფინანსო-საბიუჯეტო კომიტეტთან არსებული მუშა ჯგუფის დონეზე. 
ნიკა რურუა: სამწუხაროდ, საქართველოში სრულფასოვანი, სრულფასოვანთან მიახლოებული საპარლამენტო კონტროლიც კი არ ხორციელდება აღმასრულებელ ხელისუფლებაზე. საპარლამენტო ზედამხედველობა დღესდღეობით არის ფიქცია, აბსოლიტური მოჩვენებითობა და ამის გარეშე შანსი არ აქვს არცერთ ახალგაზრდა  დემოკრატიას, იმიტომ, რომ აბსოლიტურად შეუმოწმებლად  აღმასრულებელი ხელისუფლება საკუთარ ნებას ახვევს თავს ხელისუფლების ორივე შტოს. 
ეკა ბესელია: საპარლამენტო კონტროლის გაძლიერება ეს არის ჩვენთვის პრიორიტეტიც და მე ვფიქრობ, შეგვიძლია კარგი პრაქტიკის მიმდევრები გავხდეთ. წინა პარლამენტი იყო ამის კარგი მაგალითი, 18 სამინისტრო მოდიოდა ჩვენი კომიტეტის ანგარიშის მოსმენისა და ჩვენი ანგარიშის განხილვის დროს. ყველა სამინისტრო ანგარიშს წარმოადგენდა, მათ შორის ძალოვან უწყებებში.

ლევან იზორიამ ყურადღება გაამახვილა თავდაცვის ბიუჯეტზე, რომლის 20%, მინისტრის თქმით, შეიარაღებაზე დაიხარჯება. მინისტრის თქმით, იწყება ბატალიონების ააღჭურვა ნატოს  სტანდარტების ცეცხლსასროლი იარაღით. იზორიამ დეპუტატების  კითხვებსაც უპასუხა. ოპოზიციის კითხვები ძირითადად სახელფასო ფონდს და წვევამდელთა სისტემას ეხებოდა.
ლევან იზორია: საქართველოს თავდაცვის მზადყოფნის პროგრამა ითვალისწინებს როგორც დაკომპლექტების ნაწილში, ისე წვრთნებისა და აღჭურვის ნაწილში ჩვენს შეიარაღებული ძალების ნატოს სტანდარტების შესაბამისი აღჭურვილობით აღჭურვას. ამისთვის თანხებიც არის გამოყოფილი. საუბარია კავშირგაბმულობის უსაფრთხო სისტემაზე, მსუბუქ შეიარაღებაზე. სრულად დაკომპლექტებული 9 სამანევრო ბატალიონი ნატოსთან თავსებადი აღჭურვილობით მომავალი სამი წლის განმავლობაში წვრთნებს გაივლის.  
ირაკლი აბესაძე: დღევანდელმა მოსმენამ კიდევ ერთხელ ცალსახად დაადასტურა, რომ გასული 5 წელი, თითქმის სამ მილიარდ ლარზე მეტი არის თავდაცვის სფეროში ფაქტობრივად გაფლანგული. ამ თანხების ხარჯვა აცდენილი იყო ქვეყნის თავდაცვისუნარიანობის გაზრდის სტრატეგიულ მიზანს. ძალიან ძნელია, დაიჯერო სამომავლოდ სწორი ნაბიჯების გადადგმის შესახებ იმ პოლიტიკური გუნდისგან, რომელიც 5 წლის განმავლობაში დაშვებულ სტრატეგიულ ნაბიჯებს ფაქტობრივად არ აღიარებს, მხოლოდ და მხოლოდ გაკვრით საუბრობს და დღეს გვესაუბრება ნათელ მომავალზე. 
ირაკლი სესიაშვილი: 2018 წელს ჩვენ ვიწყებთ საბრძოლო მზადყოფნის პროგრამას, სადაც 9 სამანევრო ბატალიონი სრულად აღიჭურვება ნატოს სტანდარტებით და მომზადდება საბრძოლო მზადყოფნის პროგრამით, რაც იქნება ჩვენი ქვეყნის თავდაცვისუნარიანობისთვის უნიკალური შესაძლებლობა. ასევე უნდა ითქვას, რომ ის საბიუჯეტო და მმართველობის გამოწვევები, რაც წლების მანძილზე არსებობდა და იყო დისბალანსი საბიუჯეტო პროპორციებში, ეს ყველაფერიც მოგვარდა.
-----------------------------------
ლევან იზორია („მაესტრო“ 20:00): მინდა მნიშვნელოვანი სიახლეების შესახებ ვაუწყო საზოგადოებას. კერძოდ, ჩვენს მიერ განხორციელებული პრინციპული რეფორმების შედგად ჩვენ გვაქვს საქართველოს შეიარაღებული ძალები, რომელიც უფრო ახლოს არის ნატოს სტანდარტებთან. თავდაპირველად ჩვენი ამოცანა იყო, რომ თავდაცვის ბიუჯეტის დიდი წილი წასულიყო თავდაცვისუნარიანობის გაძლიერებაზე, რაც გულისხმობს შესაბამისი აღჭურვილობისა და ტექნიკის შეძენას, მათ შორის ინფრასტრუქტურული სამუშაოების ინვესტირებას და ამ მიზნით სწორედ ავიღეთ ნატოს სტანდარტი, რომელიც ითვალისწინებს 53%-ს თავდაცვის ბიუჯეტისა მხოლოდ სახელფასო და სოციალური უზრუნველყოფისთვის. გავითვალისწინეთ და სწორედ ერთი წლის მუშაობის შედეგად გვაქვს 2015 წელს თუ იყო 66%, 2018 წლის ბიუჯეტით ის არის 53%, ხოლო რაც შეეხება მეორე მნიშვნელოვან მიღწევას, რაც ასევე როგორც ჩვენი ქვეყნის, ნატოს პარტნიორი ქვეყნის ისტორიული მიღწევა გახლავთ ის, რომ და სხვათაშორის ამას ბევრი ნატოს წევრი ქვეყანა ვერ აკმაყოფილებს, მთლიანი შიდა პროდუქტის 2%-ი მიმართულია თავდაცვის ბიუჯეტისკენ და ამასთან ერთად თავდაცვის ბიუჯეტის ფარგლებში 20% არის უკვე მიმართული შესაბამისი შეიარაღებისა და აღჭურვილობის შეძენისკენ. ამ ცვლილებებით შესაძლებელი გახდა იმ  ისტორიული გადაწყვეტილების აღსრულება რასაც ქვია ჯაველინების სისტემის შეძენა. ვიცით, რომ საქართველო წლების განმავლობაში ითხოვდა აღნიშნული სისტემის შეძენას და უკვე განხორციელებული რეფორმებისა და მისი აღიარების შედეგად საქართველოს, როგორც სანდრო პარტნიორის კიდევ უფრო მაღალ ხარისხში აყვანის შედეგად ჩვენ მივიღეთ პირველი ჯაველინის სისტემები, რომელიც უსაფრთხო ადგილას არის განთავსებული და სწორედ ამით კიდევ ერთხელ ჩვენი ქვეყანა გავხადეთ უფრო უსაფრთხო, უფრო დაცული. ჩვენი ამოცანაა, არცერთ ქვეყანას არ გაუჩნდეს სურვილი, გარკვეული აგრესია განახორციელოს საქართველოს მიმართ, ამიტომ ჩვენი თავდაცვითი შესაძლებლობების გაძლიერება ითვალისწინებს ჩვენი როგორც შეკავების ფაქტორის გაძლიერებას, საუბარია საფრთხეების შეკავებაზე და შესაბამისად ეს ღონისძიებები, რაც მიმართული იყო თავდაცვითი ბიუჯეტის რაციონალურ განაწილებაზე და მის ძირითადად თავდაცვითი შესაძლებლობების გაძლიერების მიმართვისკენ.
რაც შეეხება აშშ-ს და საქართველოს ერთობრლივ პროექტს, საქართველოს თავდაცვის მზადყოფნის პროგრამას, აქაც მნიშვნელოვანი წინა მოსამზადებელი სამუშაოები ჩავატარეთ და ეს პროგრამა დაიწყება მაისის თვეში. ერთ-ერთი წინა ეტაპი ამ პროგრამის განხორციელებისა გახდა შესაბამისი ინფრასტრუქტურის შექმნა და ეს შევქმენით უკვე. მაისში, ფაქტობრივად 2 თვეში უკვე იქნება მზად იმისთვის, რომ მაისში 9 ქვეითმა ბატალიონმა 3 თვიანი მომზადების კურსები თითოეულმა 3 წლის განმავლობაში გაიარონ და რაც გულისხმობს ასევე პირველ რიგში ტერიტორიული თავდაცვის ამოცანებისთვის, ჩვენი შეიარაღებული ძალების მომზადებას და მათ ნატოს სტანდარტების შესაბამისად აღჭურვილობას. აქ როგორც საქართველომ, თავდაცვის ბიუჯეტიდან გაიღო აღნიშნული თანხები, ასევე აშშ-მ დაახლოებით 117 მლნ დახარჯა, როგორც 2017-2018 წლებშიც დახარჯავს. ეს არის საერთო დახმარების თითქმის ნახევარი, ეს საერთო დახმარება საგარეო სამხედრო ფონდიდან იწყება 1997 წლიდან და შეადგენს 239 მლნ ამერიკულ დოლარს, აქედან 117 მლნ გასულ წელს და წელს დაიხარჯა სწორედ, რაც მოხმარდება ამ ბატალიონების აღჭურვას, მოხმარდება ამ ინფრასტრუქტურის შესაბამისი, ასევე სიმულაციური ცენტრის შექმნას, ამ ინფრასტრუქტურაში. ასე რომ მთელი რიგი ღინისძიებები განხორციელდა იმისთვის, რომ ჩვენი ქვეყანა სწორედ ნატოს მიერ განსაზღვრული განახლებული შეკავების პოლიტიკის ფარგლებში უფრო მაღალი მზადყოფნით იყოს და შესაბამისად, მზადყოფნა გულისხმობს როგორც დაკომპლექტებას, ისე პირველ როგში ნატოს სტანდარტების შესაბამის აღჭურვილობას და მუდმივ წვრთნებს და მნიშვნელოვანი ფაქტორი ასევე არის ამ ყველაფრის შენარჩუნება და ჩვენ ამ პროგრამის ფარგლებში ასევე ქართველი ინსტრუქტორების გადამზადებასაც ვითვალისწინებთ, რაც უზრუნველყოფს უკვე ადგილობრივ დონეზე ჩვენი ძალებით წვრთნების ჩატარებას, სწორედ ტერიორიული თავდაცვის ამოცანებიდან გამომდინარე.
-სამხედრო სწავლება "ეჯილ სპირითს" შესაძლოა საზღვაო კომპონენტი დაემატოს.  რაზეა ეს დამოკიდებული და როდის შეიძლება იყოს ეს გადაწყვეტილება მიღებული?
-ჩვენ ამაზე გვქონდა ვაშინგტონში საუბარი, ჩემს კოლეგასთან ბ-ნ მეთისთან, მან განსაკუთრებით აღნიშნა ჩვენი წარმატებული ერთობლივი წვრთნების მნიშვნელობა. გასულ წელს უპრეცენდენტოდ დიდი რაოდენობა სამხედრო მოსამსახურეების და სამხედრო ტექნიკის იყო ჩართული ამ მრავალეროვნულ წვრთნებში, განსაკუთრებით ღირსეული პარტნიორი და მტკიცე სული "ეჯილ სპირითი" და მეორე კომპონენტი, ერთ-ერთი მნიშვნელოვანი კომპონენტი ემატება მრავალეროვნულ წვრთნებს, მტკიცე სულს, ეს იქნება საზღვაო კომპონენტი და ბუნებრივია, ამას ჩვენ ჩვენს მთავარ სტრატეგიულ პარტნიორთან ერთად დავგეგმავთ. ვიმყოფებით დაგეგმვის პროცესში და ასევე დამატებით სწორედ საზღვაო კომპონენტი გახდება ერთ-ერთი მნიშვნელოვანი ფაქტორი ამ მრავალეროვნული წვრთნების ეფექტიანად ჩატარების თვალსაზრისით, რაც ბუნებრივია, მნიშვნელოვანია ასევე ნატოს ფარგლებში შავი ზღვის რეგიონში უსაფრთხოების განმტკიცების კუთხით.
ჩვენ უკვე გვაქვს მთელი რიგი ქვეყნებიდან თანხმობა და სურვილი განაცხადეს მათ მონაწილეობის და განსაკუთრებით მივესალმებით, რეგიონში, მიუხედავად "ეჯილ სპირიტი" სწორედ რეგიონალურ კონტექსტს გულისხმობს, რეგიონული ქვეყნების, შავი ზღვის ნატოს წევრი ქვეყნების განსაკუთრებით ჩართულობას. ამ მზადყოფნას ვხედავთ, ასე რომ საზღვაო კომპონენტი იქნება სწორედ ნატოს ინიციატივის ფარგლებში, რომ უფრო მეტად განამტკიცოს უსაფრთხოება შავი ზღვის რეგიონში.
-ყველაზე მეტად რას გამოყოფდით ნატო-საქართველოს ურთიერთობებს შორის 2017 წლიდან და შემფასებელთა ჯგუფის ვიზიტის მიზანიც რომ გვითხრათ უფრო ზუსტად. ჩვენ გვაქვს მხოლოდ წერილობითი ინფორმაცია ამ მიმართულებით.
-კარგია, რომ ამ ვიზიტის შესახებ აღნიშნეთ. ჩვენ გვქონდა ძალიან საინტერესო შეხვედრები მათთან და კიდევ ერთხელ რა თქმა უნდა გავუზიარეთ ის მიღწევები, თუმცა, მე მინდა ვთქვა, რომ ყველა ამ პროცესში ისინი აქტიურად არიან ადგილზე ჩართულები. თქვენ იცით, რომ ნატოს ჰყავს სამეკავშირეო ოფისი საქართველოში, ასევე არის ნატოს ძირითადი ჯგუფი აქტიური, გვაქვს ნატო-საქართველოს არსებითი პაკეტის ფარგლებში უკვე 14 ინიციატივა, ერთ-ერთი წარმატებით დავასრულეთ გასულ წელს და ბუნებრივია, მათი თანამონაწილეობით გვაქვს ეს სერიოზული პროგრესი, რომელიც ყველა მიმართულებით აკმაყოფილებს ნატოს სტანდარტებს და მომავალში ჩვენ ბუნებრივია გავაგრძელებთ ამ მიმართულებით მუშაობას, რომ სწორედ თავდაცვითი შესაძლებლობის გაძლიერებასთან ერთად, მეორე მნიშვნელოვანი ამოცანა არის ნატოსთან თავსებადობის გაზრდა და ასე რომ ჩვენ ამ პოზიტიური შეფასების საფუძველზე, რაც დამატებით მოტივაციას გვაძლევს, გავაგრძელებთ მტკიცე სვლას ნატოში ინტეგრაციის თვალსაზრისით.
-აქვე, ძალიან მოკლედ იმ მოსაზრების შესახებ, რასაც ხშირად მიმოიხილავენ ბოლო დაახლოებით 1 კვირის განმავლობაში, ერთ-ერთი ექსპერტის მოსაზრებას ვგულისხმობ, ნატო-ს მე-5 მუხლის ასე ვთქვათ არგათვალისწინებასთან დაკავშირებით. მოკლედ, ოკუპირებული ტერიტორიების გარეშე ალიანში გაწევრიანების პერსპექტივა. ამ მიმართულებით რამდენად შეიძლება იმსჯელოს საქართველოს ხელისუფლებამ ოფიციალურად?
-ჩვენ ბევრჯერ განვაცხადეთ იმასთან დაკავშირებით, რომ მთავარი და უმნიშვნელოვანესი პრინციპი გახლავთ ჩვენი ქვეყნის ტერიტორიული მთლიანობის და სუვერენიტეტის დაცვის პრინციპი. არცერთ ფორმატში, მათ შორის ნატოსთან დიალოგის ფორმატში, ევროკავშირში ვიზიტების ფარგლებში, ასევე ორმხრივი თუ მრავალმხრივი შეხვედრების ფორმატში საკითხი ასეთი სახით არ დამდგარა, საქართველოს ნატოში გაწევრიანების პერსპექტივაზე გამონაკლისის სახით რომ არ იმოქმედოს ვთქვათ მე-5 მუხლმა ოკუპირებულ ტერიტორიებში. ეს საკითხი ოფიციალურად არსად არ დასმულა. ეს არის კერძო პირის, ექსპერტის პოზიცია და ჩვენ გვაქვს მტკიცე და პრინციპული პოზიცია, რომელიც მხარდაჭერილია ასევე ჩვენი სტრატეგიული მოკავშირე პარტნიორების მიერ, ჩვენი ქვეყნის ტერიტორიული მთლიანობის პრინციპის და მის საერთაშორისოდ აღიარებასთან დაკავშირებით.
-თქვენ ასევე თქვით, რომ 32 მლნ-ზე მეტი დაიზოგა ოპტიმიზაციის შედეგად და ამ დანაზოგის დიდი ნაწილი ინფრასტრუქტურულ პროექტებს უნდა მოხმარდეს. რა ტიპის პროექტებზეა საუბარი, რას უნდა ველოდოთ ამ მიმართულებით 2018 წელს?
-ეს საუბარია 2017 წელზე, როდესაც ჩვენ რეფორმები დავიწყეთ. ოპტიმისაციის შედეგად დაიზოგა 32 მლნ ლარი და ძირითადად ეს თანხები მოხმარდა სწორედ ვაზიანის სამხედრო ბაზაზე შესაბამისი საწვრთნელი ინფრასტრუქტურის მშენებლობას. ეს პროცესი ეხლაც მიმდინარეობს, წელს და მაისში ოფიციალურად დაიწყება აღნიშნული წვრთნები. თქვენ საჯაროდ გექნებათ შესაძლებლობა ამ ინფრასტრუქტურის მონახულების, ნახვის და შესაბამისი წვრთნების ჩატარების“.

გადადების მოთხოვნა იურიდიულ კომიტეტს ეკუთვნის. პარლამენტში დრო კვლავ პოზიციების შეჯერებისთვის სჭირდებათ. უნდა გაითვალისწინონ უწყებათაშორისი კომისიის პოზიციაც. „თეთრი ხმაურის“ მოძრაობა გადავადებაში პრობლემას ვერ ხედავს, თუმცა მათთვის შემაშფოთებელი საერთო სურათია. აქტივისტები ამბობენ, რომ ქვეყანა უნდა მივიდეს მარტივ გადაწყვეტილებამდე -  ნარკომომხმარებლების სისხლის სამართლებრივი წესით აღარ უნდა დაისაჯოს. კანონპროექტი თითქმის ერთწლიანი განხილვის მიუხედავად, საპარლამენტო სესიამდე ვერ მივიდა. 
დავით სუბელიანი: ნორმალური სახელმწიფო რომ ვიყოთ, ნორმალური ქვეყანა რომ ვიყოთ, პარლამენტს ამ კანონპროექტის განხილვა დასრულებული უნდა ჰქონდეს, იმიტომ რომ  წელიწადზე მეტია, ის რაც პარლამენტში ცხოვრობს თაროებზე. პარლამენტს და აღმასრულებელ ხელისუფლებას თავის დროზე ემუშავა, საქმიანად მიდგომოდა ამ საკითხს, რა თქმა უნდა დღეს, აღარ დაგვჭირდებოდა ამდენი გადადება.  ჩვენთვის პრობლემური ეს 3 კვირა არ არის. პრობლემური არის - რას აპირებს ხელისუფლება. ჩვენ გვაქვს განცდა, რომ ჩვენ მიერ შეთავაზებული მოთხოვნებიდან იქნება მნიშვნელოვანი გადახვევები და ეს პერიოდი სწორედ ამაზე მსჯელობას უთმობს სახელმწიფო. ხელისუფლება, პოლიტიკური გუნდი, არ ვიცით ზუსტად რას აპირებენ. ქვეყანას სჭირდება მარტივი რამ, რაზეც 2 წელია მთელი სამოქალაქო საზოგადოება საუბრობს - ეს არის ადამიანები, რომლებიც მოიხმარენ ნარკოტიკულ საშუალებებს, ამ ადამიანების დეკრიმინალიზაცია. ანუ მათი გამოყვანა სისხლის სამართლებრივი დევნის სფეროდან, რაც იმას ნიშნავს, რომ მოხმარებისათვის და მცირე ოდენობით ფლობისათვის სულ მცირე არ უნდა იყოს დევნა, რეპრესიული ინსტრუმენტები გამოყენებული ამ ადამიანების მიმართ. 
ზურა ჯაფარიძე: გადადების მიზეზი ჩემი აზრით არის ორი: ეს არის საპატრიარქოს განცხადება, რომელიც გარკვეული პერიოდის წინ გაავრცელეს, პირდაპირი მოწოდება იყო რომ კანონპროექტის განხილვა შეჩერებულიყო და სავარაუდოდ ხელისუფლების შიგნით, განსაკუთრებით პარლამენტში, უმრავლესობის შიგნით, ვიღაცეები პირდაპირ ემორჩილებიან საპატრიარქოს მითითებებს და მეორე ეს არის თვითონ გაუგებრობა და შეუთანხმებლობა ხელისუფლების შიგნით, რაც ზედაპირზეც ჩანს, რომ იქ არიან ადამიანები, რომლებიც მხარს უჭერენ ნარკოპოლიტიკის ლიბერალიზაციას ზოგადად და არიან ადამიანები, რომლებიც ამის კატეგორიული წინააღმდეგნი არიან. 
ზურა ჭიაბერაშვილი: სამწუხაროდ „ქართული ოცნება“ ფეხს ითრევს, რომ გადადგას მნიშვნელოვანი ნაბიჯები ამ მიმართულებით, რაც აუცილებელია თუნდაც იმისათვის, რომ დაიწყოს შესაბამისი ჯანდაცვისა და სოციალური რეაბილიტაციის პროგრამები ნარკომომხმარებლებისათვის.
სალომე სამადაშვილი: „ქართულ ოცნებას“ არ ჰყოფნის პოლიტიკური გამბედაობა, რომ მიიღოს ის მნიშვნელოვანი ცვლილებები, რაც აუცილებელია ნარკოპოლიტიკის თვალსაზრისით ამ ქვეყანაში, რომელიც ერთი მხრივ უზრუნველყოფს იმას, რომ მომხმარებელების კრიმინალური პასუხისმგებლობა აღარ არსებობდეს და მეორე მხრივ, რა თქმა უნდა, ამავე დროს იქნება ძალიან  მკაცრი გარემო, რაც შეეხება ნარკოტიკების გასაღებას და ნარკოტიკებით ვაჭრობას. 
აკაკი ზოიძე: უწყებათაშორის საბჭოზე უნდა წარმოდგეს საბოლოო პოზიციები. ტექნიკური დეტალებიც უნდა დაზუსტდეს იგივე ზღვრული ოდენობების მიხედვით და რეალურად ეს ძალიან მნიშვნელოვანი თემა გახლავთ, იმიტომ რომ ეს არის ზღვარი მოხმარებას და გასაღებას შორის და შესაბამისად, იმ პრინციპებთან დაკავშირებით, რაც არის, რომ დაუნდობელი, უკომპრომისო ბრძოლა გამსაღებლებთან,  ჰუმანური დამოკიდებულება და დასჯის ნაცვლად ზრუნვა ნარკომომხმარებლების მიმართ და პრევენცია, როგორც მთლიანად ნარკოპოლიტიკის ქვაკუთხედი. ამ სამი პრინციპის ირგვლივ შეჯერება მიმდინარეობს, რომ კანონპროექტში მაქსიმალურად ამ პრინციპების მიხედვით იყოს ყველაფერი.

[bookmark: _Toc506355028]მთავრობა ხე-ტყის უკანონო ჭრაზე სანქციებს ამკაცრებს

პრემიერ მინისტრის ინიციატივა პარლამენტში უკვე ინიცირებულია. გარემოსდაცვითი ზედამხედველობის დეპარტამენტის კახეთის სამმართველოს თანამშრომლებმა ამ ინიციატივის შესახებ ინფორმაცია მინისტრ ლევან დავითაშვილისგან მოისმინეს. რეგიონული სამმართველო ბუნებრივი რესურსებით სარგებლობის სფეროში გაცემული ლიცენზიების და ნებართვების პირობების შესრულებას აკონტროლებს.
ლევან დავითაშვილი: გარემოს ზედამხედველობის დეპარტამენტს უდიდესი ფუნქცია აკისრია. ჩვენ გვქონდა თანამშრომლებთან შეხვედრა. ვისაუბრეთ იმ ცვლილებებზე, რომელიც მათ მიეხმარება ყოველდღიურ აღსრულების პროცესში. ეს უკავშირდება სანქციების გამკაცრებას.

„კურიერი“ (21:00): მილიონობით ლარის ზარალი ანაკლიასა და განმუხურში. ზღვამ აქ თითქმის მთლიანად გაანადგურა სანაპირო ინფრასტრუქტურა, წაიღო ათობით პალმა და დაანგრია მიმდებარე ნაგებობები. წყალი უკვე ადგილობრივების საცხოვრებლებს ემუქრება. წყლის დონის აწევის ერთ-ერთ მიზეზად ბიძინა ივანიშვილისთვის ხეების გადატანის სამუშაოები სახელდება. სანაპირო ზოლის გამაგრებისთვის საჭირო მასალა დიდი ხანია, ზღვის ნაპირზეა მიტანილი, თუმცა წელიწადზე მეტია, გამგეობა სამუშაოების დაწყებას გაურკვეველი მიზეზებით აჭიანურებს.
ერთ დროს განათებული, მოწერიგებული და მოვლილი ტერიტორია დღეს ასე გამოიყურება. დანგრეულია ნაგებობები, მოთხრილი და თითქმის წაქცეულია სპეციალურად ჩამოტანილი პალმები. თითქმის მთლიანად ჩარეცხილია ზღვის სანაპირო და ერთ დროს ახალგაზრდების დასასვენებელი „პატრიოტთა ბანაკი“ აღარ ფუნქციონერებს. ანაკლია და განმუხური, სადაც გრანდიოზული პროექტების განხორციელება იყო დაგეგმილი, დღეს მიტოვებულია, შტორმის შედეგად დაზიანებულ სანაპირო ზოლს აქ აღარავინ აწესრიგებს.
ადგილობრივები ამბობენ, რომ სანაპირო ზოლის გამაგრებისათვის საჭირო მასალა ადგილზეა, მისი გამოყენებისთვის კი მარტივი სამუშაოების ჩატარებაა საჭირო. ეს დავალება ადგილობრივმა მუნიციპალიტეტმა უნდა გასცეს, თუმცა უკვე წელიწადზე მეტია, არაფერი გაკეთებულა. ამ დროის განმავლობაში კი საფრთხე უკვე საცხოვრებელ სახლებსაც ემუქრება.
ადიკო ჯაფანაძე წლების განმავლობაში ანაკლიაში გამწვანების სამსახურში მუშაობდა. კარგად ახსოვს, როგორ დააშრეს ჭაობი და როგორ მოაწყვეს ინფრასტრუქტურა. უკვე  5 წელია, გაკეთებულის განადგურებას უყურებს, რაზეც გული წყდება.
ადიკო: ვანდალიური ქმედებაა, სხვა არაფერი. აქ, რაც დარგული იყო, ეს ყველაფერი წაიღო სტიქიამ და ამის პატრონი ჯერ-ჯერობით არ გამოჩენილა და არც გამოჩნდება. აქ ისე ლიამაზად იყო მოწყობილი და დღეს ძირგამოთხრილია ყველა, ფესვები უჩანს პალმას. ნაციონალების მიერ რაც გაშენებული იყო, უკვე ვსიო, წარღვნამ წაიღო“.
ანაკლიის სანაპირო ზოლის ნაწილი უკვე ზღვამ შთანთქა. „ადგილობრივები“ ამის მიზეზად დამბის დემონტაჟს ასახელებენ, რომელიც ბიძინა ივანიშვილის ხეების გადასატანად მოხსნეს.
ადიკო: მეტ სიმძაფრეს მიიღებს ანაკლიაში, იქ ხეების გადარგვაზე რომ მუშაობენ, იქ დამბა და ყველაფერი, რაც იყო ჯებირები, ის ამოთხრაა ივანიშვილის პარტიამ და იქ მისადგომს აკეთებენ. მთელი ანაკლია მიაქვს ზღვას, იმის შედეგია ესეც.
ჟანა ცხადაია: ჭაობში აშენებული ქალაქი ივანეს უნდა, ივანიშვილს უნდა, რომ ჭაობში ჩაიძიროს, მაგრამ ანაკლიელები არ მივცემთ მაგის უფლებას. პალმები წაიღო წყალმა, ნაპირი საერთოდ არ არსებობს, ამაზე ხომ არის თანხა გადახდილი? რატომ არ შესტკივა გული სახელმწიფოს? ეს მარტო ანაკლიელების და განმუხურელების კი არ არის, ეს არის მთელი საქართველოსი, სამეგრელოსი. დროა გადმოხედოს ხალხს, თორემ ხალხი უკვე კულმინაციის წერტილამდეა მისული“.
ადგილობრივ მუნიციპალიტეტში ამბობენ, რომ ანაკლიასა და განმუხურში შექმნილი მდგომარეობის შესახებ იციან, ტენდერიც გამოცხადებული აქვთ და სამუშაოებს მალე დაიწყებენ, თუმცა რას ელოდებოდა ხელისუფლება 1 წლის განმავლობაში, ამაზე არაფერს ამბობენ.
ლაშა გოგია: ტენდერი გამოცხადებულია ნაპირსამაგრ სამუშაოებზე. დანარჩენი, თუ არის დაზიანებული, გადმოგვაქვს სხვადასხვა ადგილას, რომ არ დაიკარგოს ჩვენი ქონება და მთლიანად ანაკლიის ინფრასტრუქტურა“.
ვიდრე ადგილობრივი მუნიციპალიტეტი ჯერ ტენდერის გამოცხადებას მოიფიქრებდა, შემდეგ კი ამ ტენდერს დაასრულებს, სანაპირო ზოლი სულ უფრო მცირდება. ზღვამ უკვე წაიღო 30 მ-ზე მეტი ფართობი, სადაც პალმების ერთი ზოლი უკვე მოყვა, მეორე ზოლს ძირი აქვს გამოთხრილი და მალე წაიქცევა. განადგურებულია ინფრასტრუქტურა, რომელიც მილიონები დაჯდა და რომელიც პირდაპირი მნიშვნელობით წყალმა წაიღო“.  

[bookmark: _Toc506355030]„ბადაგონის” და „გრაკო ტრეიდინგ ლიმიტედის” ადვოკატებმა კიდევ ერთხელ განმარტეს, რატომ მიმართეს წილის მითვისების საქმეზე ფინანსთა სამინისტროს საგამოძიებო სამსახურს

მათი თქმით, მუდმივი აპელირება იმაასთან დაკავშირებით, რომ ფინანსთა სამინისტრო ხელს უშლის კომპანიის საქმიანობას, სიმართლე არ არის. ადვოკატებმა  ჟურნალისტებს წარუდგინეს დოკუმენტაცია, რომელიც მათივე მტკიცებით, ადასტურებს, რომ 2015 წელს კომპანია ”ბადაგონის” ღირებულება რამდენიმე ათეულ მილიონ დოლარს შეადგენდა.
დიმიტრი ხაჩიძე: ამ შემთხვევაში გვაქვს საქმე დანაშაულთან, სისხლის სამართლის კოდექსის 182-ე მუხლით გათვალისწინებულ ქმედებასთან. რატომ ფინანსური პოლიცია? იმიტომ, რომ იუსტიციის მინისტრის ბრძანების თანახმად საგამოძიებო ქვემდებარეობა განისაზღვრება ამ ბრძანებით და 182-ე მუხლით გათვალისწინებული დანაშაულები შედის ფინანსთა სამინისტროს საგამოძიებო სამსახურის კომპეტენციაში.
იმედა დვალიძე: თანხის დაბრუნებას არ ვითხოვთ. ჩვენ ვითხოვთ იმ წილის დაბრუნებას, რომელიც ფორმალურად გადაფორმებული იყო სალაყაიაზე. იმ წილის დაბრუნებას, რომლის ლიკვიდურობის, კომპანიის ცნობადობის, საწარმოს ასეთ დონეზე განვითარებისთვის ვლადიმერ ჯანჯღავას კომპანიამ დაახლოებით 20 მილიონი დოლარი გაიღო.

დოდო გუგეშაშვილმა შვილის გარდაცვალების ამბავი ჯერ კიდევ არ იცის. მხედრიონის ყოფილი ლიდერი ისევ რეანიმაციულ განყოფილებაშია.
დავით მუხიგული: ქალბატონი დოდოს ჯანმრთელობა სტაბილურია. დრენაჟი ამოღებულია, რაც მთავარია. არავითარი საშიშროება არ არის. უბრალოდ, საშიშროება ის არის, რომ  ამ შვილის ამბავის შემდეგ როგორ იქნება მისი მდგომარეობა. 
სამსონ ბრეგვაძე: დღეს ან ხვალ ვაპირებთ, რომ გავაგებინოთ. გასვენება ხუთშაბათს არის დანიშნული და აუცილებლად თავის შვილი უნდა დაიტიროს. პალატაში არ გვინდა გადაყვანა იმიტომ, რომ პალატაში მიდი-მოდი, მნახველი ძალიან ბევრი გამოჩნდება და მსურველი. გვირჩევნია, რაც შეძლება წყნარად იყოს“.
გელა ნიკოლაიშვილი აცხადებს, რომ გუგეშაშვილის აზრით, დამნაშავე არა მისი შვილის, არამედ მის მკვლელობას გეგმავდა. ადვოკატი სხვა დეტალებზე არ საუბრობს, რადგან მას  მხედრიონის ყოფილი ლიდერის დაკითხვის შემდეგ  გაუთქმელობის ხელწერილი დააწერინეს. 
გელა ნიკოლაიშვილი: მას შემდეგ, რაც დამთავრდა დაკითხვა, მოგვიანებით მეც მომაწერინეს ამაზე ხელი. ეს ჩვეულებრივი პროცედურაა. ორი ადამიანი, რომელიც დაელაპარაკა, საერთო ნაცნობები დაუსახელა და რაღაც საერთო საქმე შესთავაზა, რომელიც 3-4 თვის შუალედით ხვდებოდა და ესაუბრებოდა. ეს არ არის ნდობაში შესვლა, ეს არის ჩვეულებრივი ნაცნობობა. იყო მიზანი, რომ მასთან ნაცნობობა დაემყარებინა, რომ მისი მოკვლის საშუალება ჰქონოდა. დოდო არ ფიქრობს და ერთი წუთითაც არ ივლებს თავში, რომ მისი შვილი გარდაცვლილია. სამწუხაროდ, დღეს ან ხვალ ეტყვიან და დიდი შოკი მოელის“.
„კურიერმა“ გუგეშაშვილის მიერ გამოძიებისთვის მიცემული ჩვენების რამდენიმე დეტალი გაარკვია. სავარაუდო მკვლელი, ვინმე ზურაბი, გუგეშაშვილს რამდენიმე თვის წინ გაეცნო და უკრაინიდან ქარვის იმპორტში ჩართვა შესთავაზა. შეთანხმების თანახმად, გუგეშაშვილი „ზურას“ უკრაინიდან ქარვის თვლების შემოტანაში უნდა დახმარებოდა, ამ ნაკეთობების რეალიზაციას კი თურქეთში „ზურა“ უზრუნველყოფდა. ბიზნესპარტნიორებს შორის რამდენიმე შეხვედრაც გაიმართა, მათ შორის გუგეშაშვილების სახლშიც. რა მიზეზით დაიძაბა ურთიერთობა, უცნობია. გაურკვეველია ისიც, თუ რა როლი ჰქონდა ამ კონფლიქტში დაღუპულ ნოდარ გუგეშაშვილს.
„კურიერმა“ ასევე გაარკვია, რომ პირი, ვისი სახელითაც სავარაუდო დამნაშავე დოდო გუგეშაშვილს დაუკავშირდა, ვეტერანი მალხაზ თოფურიაა. ის გამოძიებამ უკვე დაკითხა. თოფურია ადასტურებს, რომ პოლიციის განყოფილებაში მას სავარაუდოდ მკვლელის ფოტორობოტიც უჩვენეს, თუმცა ვერავინ ამოიცნო. დაკითხვის დეტალებს თოფურია არ ყვება, რადგან სამართალდამცველებმა ხელი გაუთქმელობის დოკუმენტზე მოაწერინეს. ვეტერანთა საქმეების მაღალჩინოსანი რუსთავი 2-თან საუბრის დროს ადასტურებს, რომ გუგეშაშვილსა და ვინმე ზურას შორის ერთობლივი ბიზნესის შესახებ ინფორმაცია გამოძიებასაც აქვს და ამ ვერსიაზე მუშაობს.
უკრაინა ლიდერია იმ ქვეყნებს შორის, სადაც ქარვას არალეგალური გზით მოიპოვებენ და გადაამუშავებენ. არსებული ინფორმაციით, ქარვის შავ ბაზარზე უკრაინაში წლის განმავლობაში 5 მლნ დოლარი ბრუნავს და 300 ტონამდე ძვირფასი ქვა არალეგალური გზით მოიპოვება.     
დაკითხვის დროს გუგეშაშვილმა გაიხსენა, რომ ზურა მასთან სახლში ყოველთვის ქუდით და ხელთათმანით მიდიოდა.  ორჯერ გუგეშაშვილი ზურამ კაფეშიც დაპატიჟა, სადაც მისი კუთვნილი ლურჯი ფერის ავტომობილით წაიყვანა. „კურიერის“ ინფორმაციით, ახლა სამართალდამცველები კვების ობიექტის ჩანაწერების ამოღებაზე მუშაობენ. ის, რომ ბიზნესპარტნიორი ჰყავდა და უკრაინიდან პროდუქციის შემოტანას აპირებდა, ეს ინფორმაცია დოდო გუგეშაშვილმა თავდასხმამდე მის მეგობას მამუკა ჩოქურსაც გაუმხილა.
მამუკა ჩოქური: რამდენჯერმე მითხრა, რომ შეიძლება უკრაინიდან რძის ფხვნილი იაფად გავაკეთო, იქ ჩემი მეგობრები არიან და აქ თუ შეიძლება, რომ ამას ქონდეს რაიმე წარმატებაო. შაქარზეც უთქვამს, რომ შესაძლებელია, ანუ უკრაინა რასაც აწარმოებს, ვინაიდან დოდოს ჰყავს უკრაინაში მეგობრები, ამას მეუბნებოდა ხოლმე.
გელა ნიკოლეიშვილი: ფიქრობს, რომ სპეციალურად, ეს მოგონილი ლეგენდა იყო რაღაცა საქმიანობა, რაღაცის ყიდვა უკრაინაში, რაღაცაში დახმარების თხოვნა და იყო მიზანი, რომ მასთან ურთიერთობა დაემყარებინა, რომ მისი მოკვლის საშუალება ჰქონოდა.  

სააპელაციო სასამართლომ დეკანოზი პატიმრობაში დატოვა. მეორე ინსტანციამ ძალაში დატოვა  საქალაქო სასამართლოს გადაწყვეტილება და გიორგი მამალაძე 9 წლიანი პატიმრობა მიესაჯა. 
ზვიად გუბელაძე: ამ ერთი წლის განმავლობაში ორმა ინსტანციის სასამართლომ მიიღო გადაწყვეტილება და ყველა კითხვას გასცა პასუხი, რომ გიორგი მამალაძემ ნამდვილად მოამზადა განზრახ მკვლელობა და ნამდვილად შეიძინა და ინახავდა ცეცხლსასროლ იარაღს და საბრძოლო მასალას. ვინ, თუ არა გიორგი მამალაძემ შესანიშნავად იცის, რომ დამნაშავეა და განაჩენის გამოცხადებაზეც კი არ მოვიდა. 
მიხეილ რამიშვილი: შემიძლია პირდაპირ გითხრათ, რომ სასამართლო საქართველოში არ არსებობს. იმედით ვიყავით, რომ „რეანიმაციაში იწვა“, მაგრამ გარდაცვლილია. ქვეყანაში არ არსებობს დამოუკიდებელი, სამართლიანი მოსამართლეები. ეს იყო გაგრძელება იმ შეკვეთისა და იმ დავალების, რომელიც პროკურატურიდან დაწყებული პირველი ინსტანციის მოსამართლემაც მიიღო. კოპირება გაუკეთა პირველი ინსტანციის განაჩენს სააპელაციო სასამართლომ. გვრჩება ერთადერთი გზა, რომ ევროპის სასამართლოს მივმართოთ.
თორნიკე მამალაძე: ჩემმა ძმამ საპატრიარქოს უდიდესი დარღვევები გამოიკვლია, რომელიც ეხებოდა ფინანსურ მხარეს და ეს მიზანი ემსახურება იმას, რომ არ გამოვლინდნენ ის სასულიერო და საერო პირები, რომლებიც ამ საქმის უკან დგანან.

ადვოკატი ღიად აცხადებს, რომ საკუთარი ხელისუფლების მიერ დევნილი ბიზნესმენის დაკავების უკან სწორედ ირანის მთავრობა დგას და სწორედ მისი თხოვნით მოხდა თბილისის ცენტში პაკის აყვანა, თუმცა მის საწინააღმდეგოდ საქმეში მტკიცებულებები არ არსებობს. „კურიერი“ ასევე ირანის მოქალაქეს ესაუბრა, რომლის ლიკვიდაციაც, გამოძების ინფორმაციით, რეზა სულეიმან პაკმა შეუკვეთა. ვაჰიდ ებოდია იმ კონფლიქტზე ყვება, რომელიც ბიზნესმენთან ჰქონდა და რის გამოც პაკი მას და მის ოჯახს არაერთხელ დაემუქრა. 
ვაჰიდ ებოდი: რამდენიმე ადამიანთან ერთად ვმუშაობდი ალი რიზა სულეიმან პაკთან, რომელიც ახლა პოლიციას ჰყავს დაკავებული. პრობლემა დაიწყო მაშინ, როცა ფულის გადახდაზე უარი გვითხრა. ჯერ ამბობდა, რომ თანხა არ ქონდა, ბოლოს გვითხრა, რომ თუ კიდევ მოვითხოვდით, საქართველოდან გაგვყრიდან. მე დანარჩენ თანამშრომლებთან ერთად წამოვედი სამსახურიდან, მათ კი ვუთხარი, რომ შეგვიძლია პოლიციას მივმართოთ და ვუჩივლოთ ფულის დასაბრუნებლად. რადგან მე ვიყავი ამ გადაწყვეტილების ინიციატორი, ჩემი მოკვლა გადაწყვიტა. მათ კრიმინალური წარსული აქვთ. მისი შვილი კანადაში კოკაინის რეალიზაციის გამო იჯდა ციხეში 3 წელი, ბევრჯერ მოგვივიდა ჩხუბიც. შემდეგ ჩემი ქალიშვილის ფოტო გამომიგზავნდა და მითხრა, ოჯახისთვის მიმეხედა. ეს იყო მუქარა და პოლიციას ვაცნობე, რომ ჩემი და ოჯახის წევრების მოკვლით მემუქრებოდა. იყო შემთხვევა, როდესაც მისი ბრძანებით დამაკავეს და ძალით მანქანაში ჩამსვეს. მათ ხელში დანა ჰქონდათ. ამ ინციდენტის გამო პოლიციამ დაცვა დამინიშნა. იანვარში პოლიციის განყოფილებიდან დამირეკეს და მისვლა მთხოვეს, თან მითხრეს, რომ პრობლემა შეიქმნა, თან თითქოს იარაღი მქონდა. გაირკვა, რომ მისი მხრიდან იყო ჩემზე საჩივარი შესული, თითქოს მე ვემუქრებოდი იარაღით. შემდეგ ორთაჭალის პოლიციის განყოფილებაშიც მოგვივიდა ჩხუბი. იქ მისი შვილი მოვიდა და მითხრა, რომ 10 დღე მქონდა დარჩენილი“. 
რეზა სულეიმან პაკი თბილისში რამდენიმე ირანულ რესტორანს ფლობს. ის სწორედ მის კუთვნილ ერთ-ერთ კაფესთან დააკავეს. გამოძების ინფორმაციით, ბრალდებულმა 5500 დოლარის სანაცვლოდ თავისივე თანამოქალაქის მკვლელობა შეუკვეთა. სამართალდამცველებმა მისი პირადი ჩხრეკისას რამდენიმე პასპორტი და დიდი ზომის დანა ამოიღეს. დაკავებულის ადვოკატი ამბობს, რომ მისი დაცვის ქვეშ მყოფს მკვლელობა არ დაუგეგმავს და მტკიცებულებების არარსებობაზე მიუთითებს. 
ტარიელ მამნიაშვილი: ჩემი დაცვის ქვეშ მყოფს არანაირი პირობები არ შეუქმნია და არ მოუმზადებია მკვლელობა, არც ვინმე დაუქირავებია, არც იარაღი შეუძენია. საქმის მასალები არის უტყუარი მტკიცებულება. მიგზავნილი იყო პოლიციის მხრდან აგენტი. მე ვიხმარ სიტყვა აგენტს და არ შემრცხვება ამის თქმა, რადგან ის პიროვნება ჩვენი დასაბუთებული ეჭვის საფუძველზე არის პოლიციის მხრიდან მიგზავნილი აგენტი, სპეციალურად დამონტაჟებული კამერით. თუ ჩაიწერა საუბარი და დეტალებზე ამახვილებენ ყურადღებას, ფულის გადაღება რატომ ვერ ჩაიწერა? არანაირი მტკიცებულება იმასთან დაკავშირებით, რომ ალირიზა სულეიმან პაკმა ან ვინმე სხვამ მკვლელობის მომზადებისათვის ან იარაღის შესაძენად ფული გადასცა, ასეთი დოკუმენტი ჩვენ სისხლის სამართლის საქმის მასალებში არ მოგვეპოვება. 
ირანის სახელმწიფომ მიმართა საგარეო საქმეთა სამინისტროს და შემდეგ საგარეო საქმეთა სამინისტრომ მიმართა  ცენტრალურ კრიმინალურ პოლიციას, რომ ალირიზა სულეიმან პაკი მოეშორებინა საქართველოში. იცოდნენ ორი პიროვნება, რომლებმაც შანტაჟი და მუქარა გადაწყვიტეს დაედგათ მისთვის, შეიკრა მის წინააღმდეგ, ეს გამოიყენა ირანის სახლმწიფომ და ეჭვი გვაქვს, ირანის სახლმწიფო დევნის ჩვენი დაცვის ქვეშ მყოფს. შესაძლებელია, ამ საფუძველს ჰქონდეს პოლიტიკური სარჩულიც ირანის მხრიდან“.

წერილი შინაგან საქმეთა სამინისტროს ბეჭდით არის დამოწმებული. ოჯახი მომხდარში გარკვევას ითხოვს. ჯარისკაცის დედა პროკურატურაში გამომძიებელს შეხვდა, თუმცა არც პროკურორს აქვს პასუხი, საიდან მოხვდა წერილი რუსიას ოჯახში. გარდაცვლილის ოჯახს ეჭვი აქვს, რომ ეს მიზანმიმართულად მოხდა, რათა ოჯახმა კუთვნილი დახმარება არ მიიღოს.
ეკა რუსია: მოვითხოვე ბექას სამხედრო ვალდებულების საბუთი. არის მიმოწერა ამ განყოფილებიდან, რომ დათხოვნილია შეიარაღებული ძალებიდან 2017 წლის 27 ოქტომბერს, როდესაც ბექა გარდაიცვალა 26 ოქტომბერს. მოვედი გასარკვევად, 27-ში როგორ დაითხოვეს, როდესაც 26-ში ბექა გარდაიცვალა?
ნატო კუცია: მინისტრს მოადგილე ჩამოვიდა ჩემი ბინიდან და ბექა დახედა იქ, ასე თქვა ბექას ოჯახს მიეცემა 100 000 ლარი დახმარება, დედას მიეცემა,  როგორც მარჩენალდაკარგულ ოჯახს... მას შემდეგ გაქრა ყველაფერი... არავინ გამოჩენილა.

ბორჯომის მუნიციპალიტეტის თანამშრომლები ხელფასს ვერ იღებენ. ამის მიზეზი გახდა კრიზისი საკრებულოში, სადაც კვორუმის არარსებობის გამო რიგგარეშე სხდომის გამართვას ვერ ახერხებენ. სანამ ქართული ოცნება პროტესტის ნიშნად სხდომებს არ ესწრება, ოპოზიცია კი მათ ჯიბრზე განახლებული საშტატო ნუსხისა და ხელფასების გაზრდის შესახებ მერიის მიერ წარდგენილ პროექტს არ ამტკიცებს, უკვე მეორე თვეა, მუნიციპალიტეტის 125 თანამშრომელი უხელფასოდ მუშაობს. 
ბორჯომის საკრებულოს რიგგარეშე სხდომა უკვე მესამედ გადაიდო. მიზეზი ქვორუმის არარსებობაა. 28 დეპუტატიდან დარბაზში მხოლოდ 14 გამოცხადდა. განსახილველ საკითხთა ნუსხა კი 26 პუნქტს მოიცავს. მათ შორის ბორჯომის მერიის თანამდებობის პირთა, პროფესიულ საჯარო მოხელეთა რანგირების, საშტატო ნუსხის დამტკიცების და თანამდებობრივი სარგოს ოდენობის განსაზღვრას. 
ზაზა ჩაჩანიძე: ერთადერთი საკითხი, რაზეც ვერ თაანხმდება მერია და საკრებულო, ეს არის რანგირებასთან დაკავშრებული. ჩვენ საკრებულოში მოვახდინეთ რანგირება, ზოგს ემატება 50, ზოგს 100, ზოგს 120 ლარით. ეს ეხება რიგით თანამშრომლებს. ჩვენთან არც კომისიის თავმჯდომარეები და მითუმეტეს საკრებულოს თავმჯდომარე და მისი მოადგილე არ ვიმატებთ ხელფასებს და იმისთვის ვეუბნებით მერიას. 
გიორგი გიგუაშვილი: უბრალო, რიგითი თანამდებობის პირებისათვის, რიგით საჯარო მოხელეებისათვის, ნადვილად გვემატება 200 და 300 ლარი და მომატებაც და არ ვიყავით არც თავიდანვე წინააღმდეგი ამ თანხების მომატებაზე, რიგით მოხელეებზე და არა გაქსუებულ ჩინოვნიკებზე, რომლებიც იმატებენ  450-800 ლარამდე“.
პოლიტიკურ ოპონენტებს შორის დაპირისპირების შედეგად მუნიციპალიტეტის თანამშრომლები ზარალდებიან. 125 თანამშრომელს 2017 წლის დეკემბრის შემდეგ ხელფასი არ აუღია. 
სოფო მახვილაძე: ჩემთვის, როგორც მრავალშვილიან დედისთვის და მოგეხსენებათ, სკოლის მოსწავლეს რამდენი რამე სჭირდება. ამის გარდა, ოჯახში ვართ 7 სული და მხოლოდ ჩემს ხელფასზეა დამოკიდებული მთელი ოჯახი“. 
მომდევნო სხდომა საკრებულოში დღეს არის ჩანიშნული. მუნიციპალიტეტის თანამშრომლებს იმედი აქვთ, რომ პოლიტიკური ოპონენტები კონსენსუსს მიაღწევენ და აუღებელი ხელფასის ვადა 2 თვეს არ გადააჭარბებს.

[bookmark: _Toc506355036]შს მინისტრი თურქეთის ეროვნული პოლიციის უფროსს შეხვდა

მხარეებმა სამართალდაცვით სფეროში არსებული თანამშრომლობის შესახებ ისაუბრეს. გიორგი გახარიამ და სელამი ალთინოქსმა შეხვედრაზე ნარკოტიკების უკანონო ბრუნვის, ტრეფიკინგის, ტერორიზმის, ორგანიზებული და სხვა სახის დანაშაულის წინააღმდეგ ბრძოლის საკითხები განიხილეს.

მიხეილ ჯანელიძე ქუვეითში იმყოფება.  ქართველი დიპლომატი მინისტერიალის მონაწილეებს სიტყვით მიმართავს. მიხეილ ჯანელიძე  ყურადღებას საერთაშორისო ტერორიზმის წინააღმდეგ ბრძოლაში საქართველოს ჩართულობაზე  გაამახვილებს. ჯანელიძე ორმხრივ შეხვედრას გამართავს ქუვეითის პრემიერ მინისტრის მოადგილესთან, საგარეო საქმეთა მინისტრთან და სხვა კოლეგებთან.

[bookmark: _Toc506355038]ხელმოწერების შეგროვება ქმედითი შრომის ინსპექციის შექმნის მოთხოვნით

უსაფრთხო შრომითი პირობები და ქვეყანაში ქმედითი შრომითი ინპექციის შემქნა, ამ მოთხოვნით გაერთიანებული პროფკავშირების ახაგაზრდულმა მოძრაობამ და რკინიგზელთა  პროფკავშირებმა რუსთაველის მეტროსთან ხელმოწერები  შეგროვება დაიწყეს. 
პროფკავშირების წევრები მიიჩნევენ, რომ შრომის უსაფრთოებასთან დაკავშირებით კანოპროექტი, რომელსაც პარლამენტი განიხილავს, ბევრ ხარვეზს შეიცავს და დასაქმებულთა უსაფრთხოების დაცვას რეალურად ვერ უზრუნველყოფს. ორგანიზაციის წარმომადგენლები ხელისუფლებას უმოკლეს ვადებში საერთაშორისო  სტანდარტების შესაბამისად საკანონმდებლო ბაზის შემქნისკენ მოუწოდებენ. 
პაატა ნინუა: დღე არ გავა, მშენებლობიდან მუშა არ ჩამოვარდეს, იღუპებიან რკინიგზაში, შახტებში, მაღაროებში, ფეროში, მაგრამა არანაირი რეგულაცია არ არის  იმისთვის, რომ ვიღაც დაისაჯოს ან პასუხი მოეთხოვოს იმ უსაფრთხოების ნორმების დარღვევისთვის, რაც არ არსებობს სამუშაო ადგილებზე, არანაირი ბერკეტი დასაქმებულ ადამიანებს არ  გააჩნიათ.
აკაკი ზოიძე: მათ არ უნდა დავაკისროთ ისეთი ჯარიმები მცირე დარღვევების შემთხვევაში, რომელიც მათ წარმოებას და პროცესს მთლიანად გააჩერებს და სამუშაო ადგილები დაიკარგება, მაგრამ მეორე მხარეა ის, რომ სამუშაო ადგლები არის  ძალიან მნიშვნელოვანი ჩვენი მოქალაქეების კეთილდღეობისათვის, მაგრამ არა ისეთი სამუშაო  ადგილები,  რომლებიც საფრთხეს უქმნიან მოქალაქეების ჯანმრთელობას და სიცოცხლეს, ანუ ამ ბალანსის დაცვა არის კრიტიკული და ჩემი აზრით იმ ვარიანტში, რაც შემოტანილია, ეს ბალანსი დაცულია.

[bookmark: _Toc506355039]კახა კალაძე ცხოველთა მონიტორინგის სამსახურში ცვლილებებზე საუბრობს

თბილისის მერმა განცხადება ცხოველთა პოპუულაციების მართვის ცენტრში გააკეთა.  კალაძის თქმით, უახლოეს მომავალში ახალი ხელმძღვანელობა ამ მიმართულებით განსახორციელებელ გეგმებს წარმოადგენს. თბილისის მერმა გუშინ თავშესაფრიდან ლეკვიც წაიყვანა. 
კახა კალაძე: ვრცელდებოდა ინფორმაცია, რომ თითქოს აქ იყო გაუსაძლისი პირობები, იყო გავრცელებული ჭირი, რაც არ შეეფერება ნამდვილად  სიმართლეს. ახალი ხელმძღვანელობა წარმოადგენს გეგმას, თუ რა უნდა გაკეთდეს, რა რეფორმები უნდა განხორციელდეს და შესაბამისად, ჩვენ დავეხმარებით. თუ ფინანსური დახმარება იქნება დამატებით საჭირო, ამისთვისაც მზად ვართ.
მაია ბითაძე: პრეტენზიები, რაც მოქალაქეებს აქვთ იმ  წესებთან მიმართებით, რაც აქამდე იყო ცხოველთა  მონიტორინგის სამსახურში,  ვფიქრობთ, ამას დამატებით აჩვენებს ახალი ხელმძღვანელობის მიერ ფუნქციების განხორციელება.

52 წლის ბიზნესმენი 2008 წლის 13 თებერვალს ლონდონში გულის შეტევით გარდაიცვალა. ის ბიზნესმენთა ფედერაციის ხელმძღვანელი, ოლიმპიური კომიტეტის თავმჯდომარე, ოლიმპიური ფონდისა და „ტელეიმედის" დამფუძნებელი იყო. 
ბადრი პატარკაციშვილის სახელს უკავშირდება მრავალი საქველმოქმედო პროექტი, თუმცა ყველაზე მნიშვნელოვანი „ტელეიმედია" - ტელეკომპანია, რომელიც 2008 წელს მიისაკუთრეს და მფლობელს მხოლოდ 2012 წელს დაუბრუნდა.

გადაცემის ძირითადი ნაწილი საპატრიარქოს სასულიერო აკადემიასა და ზოგადად საპატრიარქოში მიმდინარე პროცესებს, ასევე გიორგი ზვიადაძის მიმართ წაყენებული ბრალდებების განხილვას დაეთმო. მეორე ნაწილში განხორციელდა სააკაშვილის ჩართვა ვარშავიდან. 

